
Вовед
1.     Република Македонија, како земја  потписник на Конвенцијата за елиминација на сите форми на дискриминација врз жената (CEDAW), согласно амандманот на членот 20 од истата, во 2004 година  го достави  Иницијалниот  втор и трет  периодичен извештај  на Република Македонија до Комитетот за елиминација на сите форми на дискриминација врз жената.

2.    На 25 јануари 2006 година, Делегацијата на Република Македонија го презентираше Иницијалниот втор и трет извештај на Репшублика Македонија пред Комитетот за елиминација на сите форми на дискриминација врз жената, во рамките на 34-та сесија  на Комитетот,  по што Комитетот ги донесе заклучните коментари  и препораки.

3.      Секретаријатот  на Конвенцијата за елиминација на сите форми на дискриминација врз жената  при Канцеларијата на Високиот комесар  за човекови права  на Обединетите нации, ја покани Република Македонија  во 2011 година да го достави четвртиот и петтиот периодичен извештај до  Комитетот за  елиминација на  сите форми  на дискриминација врз жената.

4.     Во подготовката на Извештајот беа вклучени сите ресорни министерства при Владата на Република Македонија и релеватни државни институции.Исто така, и граѓанскиот сектор имаше можност да даде свој придонес со мислења и коментари, преку учество на  консултативни средби и доставување на писмени предлози.

5.   Извештајот ги содржи сите настанати измени во извештајниот период (2006-2010 година) во однос на законската регулатива, напредокот во социјалниот и економскиот живот во насока на постигнување на еднаквост на жените и мажите.

     Дел  1

  Член  1   Дискриминација 

6.   Република Македонија, како земја членка на Конвенцијата,  а  следејќи ја препораката 10  за дефинирање на директната и индиректната дискриминација, го донесе Законот за еднакви можности на мажите и жените (Службен Весник на РМ бр.66/06 од 29.05.2006 година). Од страна на Собранието на Република Македонија беа усвоени измените и дополнувањата на Законот (Службен весник бр.117 од 18.09.2008) во насока на усогласување на дефинициите со меѓународните стандарди, како и со одредбите на Директивата 2002/73/ЕЦ.  Во Законот за еднакви можности на жените и мажите,   во член 3, се забранува директна и индиректна  дискриминација врз основа на пол во јавниот и приватниот сектор во областите на вработувањето и трудот, образованието, социјалната сигурност, културата и спортот. 
7.    Донесен  е Законот  за спречување и заштита од дискриминација (Службен весник на РМ, бр. 50 од 13.4.2010 година), кој  стапи  на сила на 01.01.2011, со кој во членот 3  се забранува секоја директна или индиректна дискриминација, повикување и поттикнување на дискриминација и помагање во дискриминаторско постапување врз основа на: пол, раса, боја на кожа, род, припадност на маргинализирана група, етничка припадност, јазик, државјанство, социјално потекло, религија или верско уверување, образование, политичка припадност, личен или општествен статус, ментална  и телесна попреченост, возраст, семејна или брачна состојба, имотен статус, здравствена состојба или било која друга основа  која е предвидена со закон или со ратификуван меѓународен договор. Заштитата и забраната од дискриминација  се однесува на сите физички и правни лица. Во Законот е предвидена комисија за заштита од дискриминација   која  има својство на правно лице. Комисијата е избрана во декември 2010 год. и  има својство на правно лице.  Составена е од 7 члена.Членовите на Комисијата ги именува Собранието на РМ со мандат од 5 години со  право на еден повторен избор. Од редот на членовите  на комисијата  се избира  претседател со мандат од една година. При изборот  на членовите на Комисијата мора да се постигне соодветна и правична застапеност. Комисијата постапува по претставки поднесени од физички и правни лица и дава  препораки и мислења за конкретните случаи. Комисијата соработува со државните органи,  Народниот правобранител, со физички и правни лица .
8.   Законот за работните односи (Пречистен текст ,Службен весник на Република Македонија бр. 16 од 05.2.2010 година), покрај директната и индиректната дискриминиација,   ја дефинира и забраната на дискриминација  во однос на условите за вработување, вклучувајќи ги и критериумите и условите за избор на кандидати за вршење на определена работа, во која било гранка,   односно оддел, согласно со  Националната  класификација  на  дејности  и  на  сите  нивоа  на  професионалната  хиерархија; напредувањето во работата. (чл.7)
9. Законот за извршување на санкции („Службен весник на РМ„ бр. 3/97, 23/99) забранува дискриминацијата врз основа на раса, боја на кожа, пол, јазик, вера, политички и други уверувања, национално и социјално потекло, сродство, имотна или општествена положба или некој друг статус на лицето спрема кое се извршува санкцијата.

10.  При изборот на судиите и судиите поротници, согласно со Законот за судовите („Службен весник на РМ„ бр. 36/95, 45/95 и 64/2003), не смее да има дискриминација во однос на полот, расата, бојата на кожата, националното или социјалното потекло, имотната состојба или социјалниот статус. 

11.  Во Законот за заштита на правата на пациентите (Службен весник на Република Македонија бр.82 од 8.7.2008 година), се регулирани правата  на пациентите   кои  што можат да се остварат без дискриминација заснована врз пол, раса, боја на кожа, јазик, вера, политичко или кое и да е мислење, национално или социјaлно потекло, припадност на национално малцинство, материјална положба, потекло по раѓање,сексуална ориентација или друг статус. (член 5)
12.  Законот за социјална заштита (Службен весник на  Република Македонија, бр.79 од 24. 6.2009 година),  во член 20  ја забранува директната или индиректната дискриминација по основа на пол, раса, боја на кожата, национална, етничка, социјална, политичка, верска, културна, јазична, имотна и општествена припадност, онеспособеност и потекло во остарување на правата од социјалната заштита, утврдени  со овој закон.
Член  2     Законски и политички мерки

13.  Многу закони од граѓанското и управното право на Република Македонија  содржат експлицитни одредби за еднакви права на жените и мажите, која исто така е во согласност со  препораката 10 на Комитетот. Според Законот за работни односи (Службен весник на РМ, бр. 16 од 5.2.2010 година), работодавачот  не  смее  барателот  на  вработување или работникот, да го става во нееднаква положба заради расата,   бојата   на   кожата,   полот,   возраста,   здравствената   состојба,   односно инвалидност,   религиозното,   политичкото   или   друго   убедување,   членување   во синдикатите, националното или социјалното потекло, статус на семејството, имотната состојба, половата насоченост или заради други лични околности. Исто така, на жените и на мажите мораат да им бидат обезбедени еднакви можности и еднаков третман при вработувањето, напредувањето во работата, оспособувањето, образованието, преквалификацијата, платите, наградувањето, отсуството од работа, условите за работа, работното време и откажувањето на договорот за вработување. (чл.6)
14.   Законот за средно образование („Службен весник на РМ„ бр. 44/95, 24/96, 34/96, 35/97, 82/99, 29/2002, 40/2003, 42/2003 и 67/2004), утврдува дека секој под еднакви услови утврдени со овој закон има право на средно образование. Понатаму, Законот забранува дискриминации засновани на пол, раса, боја на кожа, национално и социјално потекло, политичко и верско уверување, имотната и општествената положба.

15.  Според Законот за високо образование („Службен весник на РМ„ бр. 64/2000 и 49/2003), државјаните на РМ имаат, под еднакви услови, право на образование на високообразовните институции во РМ. 

16.  Во Законот за волонтерство (Службен весник на Република Македонија бр. 85 од 9. 7.2007 година), предвидена е  одредба  (член  9) при  што  организаторот на волонтерската работа не смее волонтерот да го стави  во  нееднаква  положба  поради расата, бојата на  кожата, полот, возраста, здравствената состојба, односно инвалидност,  религиозното,  политичкото  или  друго  убедување,  националното  или социјалното потекло, статусот на семејството, имотната состојба, половата насоченост или заради  други  лични околности.
17.  Законот за политички партии („Службен весник на РМ„ бр. 76/2004), ги обврзува политичките партии во своето дејствување да се грижат за остварување на принципот на еднаквост на половите во достапноста на функциите во политичката партија.

18. Законите кои имаат посебно значење во однос на позицијата на жените се Законот за наследување и Законот за семејство, кои нагласуваат дека мажите и жените се еднакви во однос на правата и обврските кои произлегуваат од односите во семејството, родителството и во бракот. Според Законот за наследување, жените и мажите имаат исти права на наследување. 

19.   Во Законот за еднакви можности на мажите и жените дефиниран е и терминот еднаков третман како отсуство на директна и индиректна дискриминација врз основа на пол. 

20.  За воспоставување на еднакви можности  за жените и мажите, воведени се посебни мерки кои треба да  придонесат за   отстранување на  објективните пречки кои доведуваат до  нееднаква  застапеност на жените и мажите или нееднаков статус на лица  од  еден наспроти лица од друг пол, како и да  дадат посебен  придонес во форма на поттикнување на помалку застапениот  пол или на  нееднаквиот статус заснован на пол. Овие поттикнувања мора да бидат оправдани и пропорционални  на целите на посебните  мерки. Посебните мерки вклучуваат  позитивни, охрабрувачки и програмски мерки. 

21.  Согласно со овој законот, во септември 2006 година во Собранието на Република Македонија, е формирана Комисија за еднакви можности на жените и мажите која разгледува предлози  на закони и други прописи  од аспект на вклученоста на родовиот концепт во нив, а исто така  иницира донесување  и изменување на закони и други прописи од  областа на еднаквите можности  на жените и мажите . За  таа цел комисијата  има организирано повеќе јавни расправи, како што се за семејното насилство, детекција на малигни заболувања кај жените, внесување на  родовиот концепт во буџетската политика .

22.   За постигнување на целите на овој закон , во сите 14  министерствата  и 10 државните институции се назначени координатори за еднакви можности (вкупно 24). На локално ниво, во единиците за локална самоуправа од  вкупно 84,   формирани се  81 комисија  за еднакви можности на жените и мажите и 81 координатор  за еднакви можности од редот на вработените државни службеници.
23.  Во контекст на препораката  14 на Комитетот, во однос на родово базираната дискриминација  и во насока на имплементација на Законот за еднакви можности, во рамките на постоечкото Одделение за унапредување на  родовата рамноправност при Секторот за еднакви можности во  Министерството за труд и социјална политика,  предвиден е правен  застапник надлежен  за спроведување на постапки за утврдување нееднаков третман на жените и мажите и постапување во случај на дискриминација врз основа на пол. Правниот застапник е вработен државен службеник кој со работа започна на 1 декември 2009 година . Лицата кои се жалат на нееднаков третман, можат да го изнесат својот случај пред органот на државната управа и да барат заштита на своите права во управна постапка, пред тоа да го направат во судска постапка. Постапката се поведува со доставување на писмена иницијатива  до правниот застапник. Право да поднесе писмена иницијатива  за поведување на постапка имаат поединци  здруженија на грѓани, синдикати и други правни лица .Водењето на постапката е бесплатно. Постапката завршува со доставување на писмено мислење  со утврдената фактичка состојба од страна на застапникот  во однос на тоа дали постои нееднаков третман на жени и мажи.
24.   Со цел да се овозможи пристап до овој вид на заштита, Министерството за труд и социјална политика, подготви и образец на претставка која е достапна на веб страната на МТСП, како и до комисиите за еднакви можност во единиците на локалната самоуправа.

25.   Со подршка на мисијата на ОБСЕ во Република Македонија во ноември 2010 година, беше спроведена кампањата ,,Еднакви можности за сите “не дискриминирај,, , при што е земена основата според пол, а исто времено е направен промоција на  понудата за правна заштита во случај на дискриминација врз основа на пол.

26. Користеjќи го своето право секој граѓанин да поднесе претставка до Народниот правобранител, како подносители на претставки од разни области и за разни прашања се и жените, но според податоците тие во многу помал број се јавуваат како подносители, што исто така може да се третира како резултат на  традиционалните сваќања на улогата на мажот и жената.

              - Во  2006 година од вкупно 3233 претставки 2195 се поднесени од мажи, а 
                 1038 од жени;
             -  Во 2007 година од вкупно 3133 претставки 2161 се поднесени од мажи, а 
                 972 од жени;
              - Во 2008 година од вкупно 3203 претставки 2306 се поднесени од мажи, а   

                 897 од жени;
              - Во 2009 година од вкупно 3716 претставки 2657 се поднесени од мажи, а 
                 1059  од жени.

27. Во извештајните  години не е поднесена ниту една претставка по основа на дискриминација по пол, односно  до Народниот правобранител не е поднесена претставка од жена, со која би се барала заштита на нејзиното право повредено поради нејзина дискриминација само затоа што е жена. Меѓутоа и покрај ваквата состојба Народниот правобранител од направените анализи  оцени дека дискриминацијата е присутена  во сите сфери на општествениот живот.

28.  Полово поделените статистички податоци се многу важни показатели во однос на  воспоставување на еднакви можности на жените и мажите. Државниот завод за статистика, во рамките на своите надлежности, обезбедува и публикува податоци за жените и мажите како основа за анализирање на процесите и основа за обезбедување на еднаквост меѓу половите. Предизвиците на овој план се:
   - воспоставена добра политика за дисеминација на податоците кои ги произведува     

     ДЗС

   - обезбедување и претставување на родовите статистики во јавноста преку разни 
       медиуми;
   - промоција на родовите статистики кај носителите на политики, НВО,    

      истражувачите, медиумите;
  - развој на база на податоци ;
  - видливост на полова во статистиката;
  - подобрување на дисeминацијата на статистики по основ на пол;
   - активно учество во националните активности за промоција на родовата рамноправност.
Со цел, реализирање на целите за унапредување на родово поделената статистика  понатамошните активности се насочени во:
·  креирање база на податоци за мажите и жените на веб страната на ДЗС и
· зголемување на бројот на индикатори за состојбата со родовата рамноправност во Република  Македонија

Член   3    Човекови права и фундаментални  слободи

29.    Во насока на јакнење на капацитетите на националната машинерија , и во однос на препораката  16 на Комитетот, во март 2007 година,  формиран е Секторот за еднакви можности, во кој се третираат прашањата на унапредувањето на родовата рамноправност, воспоставувањето на еднаквите можности, како и заштитата и превенцијата од сите форми на дискриминација. Главна задача на Министерството за труд и социјална политика, преку работата на Секторот, е да се грижи за унапредувањето на статусот на жените и мажите во сите области на општественото живеење на национално, локално и меѓународно ниво, да обезбедува меѓуресорска и меѓусекторска соработка, како и соработка со граѓанскиот сектор и со социјалните партнери, да се грижи за спроведувањето на законите во негова надлежност, НПАРР и на другите мерки и препораки, да ја координира работата и да врши следење на спроведувањето на политиките, мерките и активностите.
 30. Координаторите на национално ниво (види параграф  26)  се одговорни за спроведување на должностите  кои се во надлежност на  ресорното министерството, односно на државната  институцијата за воспоставување на еднакви можности и да соработуваат со Министерството за труд и социјална политика .Во таа насока, спроведени се повеќе обуки за подигање на свеста  за родовата рамноправност и еднаквите можности,  како и јакнење на нивните капацитети. Целта е, со современите теоретски, концепциски и политички алатки од областа на родовата рамноправност: родовата анализа и инкорпорирање на родовите политики во секојдневното работење, да придонесе во целосната реализација на еднаквите можности помеѓу мажите и жените  во Република Македонија. Министерството за труд и социјална политика, во соработка  со назначените координатори за еднакви можности ги имплементира планираните активности од оперативната програма на годишно ниво, во рамки на Националниот акциски план  за родова рамноправност 2007-2012.(НАПРР)
31.  Овој акциски план е втор по ред  и донесен е во 2007.Во него се   дефинирани политиките и мерките во насока на промовирањето и заштитата на правата на жената во сите области на општествениот  живот. Неговото донесување  има  за цел постојано подигнување на свеста за потребата на делување за постигнување потполна еднаквост на жените и мажите. Планот се осврнува на 10 стратешки и приоритетни области за делување, на конкретни задачи и активности на краток и среден рок за унапредување на стратешките цели и утврдува индикатори и одговорни страни за спроведување на истиот. Се утврдува приодот во имплементацијата на мерките преку годишни оперативни планови. Националниот план за акција за родова рамноправност е насочен кон обезбедување на поддршка и насока за Република Македонија и сите засегнати страни во процесот на обезбедување родова рамноправност и фокусиран напредок во процесите на трансформацијата и вклучувањето на родовата рамноправност во главните текови, политики и практики.
32. Министерството за труд и социјална политика, во насока на унапредувањето на родовата рамноправност   во 2008 година реализира јавни трибини во 6 градови во РМ. Целта на овие трибини беше да се запознаат претставниците од локалните институции и невладини организации за  Оперативниот план за 2008 год. преку кој се реализираа дел од стратешките цели од Националниот план за акција за родова рамноправност.

33.   Во март 2009 година во согласност со НПАРР, донесена е Програмата за еднакви можности  на жените и мажите во Министерството за одбрана и Армијата на Република Македонија. Предмет на оваа програма е промовирањето на можностите и начините за воспоставување на основни и посебни мерки и активности  кои ќе придонесат за создавање  на еднакви можности за жените и мажите вработени во  Министерството за одбрана и на служба во  Армијата на Република Македонија, а во согласност со специфичните потреби на органот.

34.  Во реализација на Оперативниот план за имплементација  на НПАРР за 2010 година, а во врска со стратешката област во НПАРР, жените и мировните активности се реализирани следниве активности:  

· Организирање на кампања и образовно промотивна активност за јавна промоција и запознавање со Резолуцијата 1325 ОН

· Објавување на текстот на Резолицијата  1325 ОН на ВЕБ страницата на Министерството за одбрана;

· Идентификување и планирање на идни активности во врска со промоција и запознавање со Резолуцијата 1325 ОН во Програмата за еднакви можности на жените и мажите во МО и АРМ;

· Организирање на работен семинар под покровителство и со учество на претставници од вооружените сили на Кралството Норвешка за запознавање на со Резолуцијата 1325 ОН, првенствено на лицата кои се планирани или постои можност да бидат планирани за учество во мировните и хуманитарните мисии како дел од АРМ;
· Во Сеопфатниот извештај за НАТО/ЕАПС политиката за имплементација на Резолуцијата 1325 за жените, мирот и стабилноста  Македонија е посочена како  земја која имплементацијата на Резолуцијата 1325 ја врши со развиен Национален план за акција.
35.  Министерството за труд и социјална политика поддржан од УНИФЕМ,  од јануари 2009 година  реализираше  едногодишна програма за внесување на родовиот концепт во буџетските политики на Владата на Република Македонија. Целта на оваа програма е иницирање на  процесот на внесување на  родовата перспектива во буџетските политики на национално ниво, водејќи до правилно и родово одговорно алоцирање на средствата, и подобра транспарентност и одговорност на владиниот буџет од аспект на родовата рамноправност. За таа цел, беше формиран тим од домашни експерти и претставници од  релевантните сектори во Министерството за труд и социјална политика, кои  работеа на родово буџетската анализа на дел од политиките и програмите на МТСП. Во рамките на оваа  родово буџетската иницијатива, се направи анализа на дел од политиките од областа на работните односи и вработувањето и дел од политиките од областа на социјалната заштита. Од областа на работните односи, анализирани се дел од активните мерки за вработување, а во делот на социјалната заштита, анализа  на социјалната помош на корисниците како една од  услугите и мерките преку кои се остварува социјалната заштита. Посебен фокус е ставен на постојаната парична помош за лицата неспособни за работа и социјално необезбедени и социјална парична помош за лицата способни за работа и социјално необезбедени. За анализата се користени  податоци со кои располага МТСП, како и податоци добиени од други извори. Предмет на анализа се буџетите од 2007, 2008 и 2009 година.

36.  Министерството за труд и социјална политика, во континуитет во извештајниот период, работи на јакнење на капацитетите на комисиите  и координаторите  за еднакви  можности (види параграф 26) во единиците за локална самоуправа, преку спроведување на програма за нивна поддршка (2009 год.), реализирање на работилници  и обуки. 

37.   Со цел да се поддржи спроведувањето на предвидените активности со ЛАПРЕ, повик за мали грантови  беше подготвен и објавен во средината на декември 2009. Во 2010 година беа доделени три гранта на  општините Крушево, Струмица и Теарце.
38.  Изработен е веб-портал преку кој ќе се обезбеди вмрежување и комуникација помеѓу клучните засегнати страни, како и споделување на најдобрите практики помеѓу единиците на локалната самоуправа. Подготовката на ЛАПРЕ беше дополнително поддржана преку интернет порталот кој нуди можност за споделување на акциските планови и ќе служи како база на родово разделени податоци и годишните извештаи за постигнатиот напредок, кои се испраќаат од страна на КЕМ преку Координаторот за еднaкави можности до МТСП. 

39.   Во насока на подготовки  за имплементација на Законот за спречување и заштита од дискриминација, Министерството за труд и социјална политика со Британскиот совет во Република Македонија ,во 2010 година спроведе дводневна обука за 15 обучувачи  на полето на превенција од дискриминација. Во рамки на овој проект,  изработен е  и прирачник наменет за обучувачи,  изготвен од страна на експертките  ангажирани од страна на Британскиот совет.

Член 4    Специјални мерки

40.   Во насока на  воспоставување на еднакви можности во Законот за еднакви можности и во однос на Препораката 18, предвидени се основни  и посебни мерки за остварување  на принципот  на еднакви можности.
41. Посебните мерки се насочени кон отстранување на објективните пречки кои доведуваат до воспоставување на принципот на еднакво учество на жените и мажите (види параграф 56, 115, 145,146, 175).

42.  Во насока на  усогласување на домашното  трудовото законодавство  со европското законодавство, направени се повеке измени од областа на трудовото право. Законот  за работни односи (Службен весник на РМ, бр. 16 од 5.2.2010 година) предвидува  еднакво плаќање на  мажите и жените  за еднаква работа  со еднакви  барања  на работното место за што  се исплаќа еднаква плата без разлика на полот (чл.108). Исто така, регулирана е и ноќната работа  на жените во индустријата и градежништвото, при што работничка во овие области не може да се распореди на  работа ноќе, ако работата во тоа време  би оневозможила да оствари одмор од најмалку 7 часа (чл.131). Работниците поради бременост и родителство имаат право на посебна заштита во работниот однос и работодавачот е должен на работниците да им овозможи полесно усогласување на семејните и професионалните обврски (161).Со овој закон е предвидена и посебна заштита  за време на бременост, при што   работодавачот не смее да бара какви било податоци за бременоста на работничката, освен  ако  таа  самата  не  ги  достави  заради  остварувањето  на  правата  за  време  на бременоста. Доколку  работничката врши работа која за време на нејзината бременост може штетно да влијае на  нејзиното здравје или здравјето на детето, работодавачот е должен да и обезбеди вршење на друга соодветна работа и плата, како да ја вршела својата работа, ако тоа за неа е поповолно.(чл.163). Законските одредби даваат можност за користење на отсуство од работа за родителство од страна на таткото или посвоителот на дете, доколку отсуството  од работа не го користи работничката ( чл.167). Работничката која го дои детето и по изминувањето на отсуството поради бременост, раѓање и родителство, ќе започне да работи со полно работно време, има право на платена пауза во текот на работното време,  во  траење од еден ипол час дневно (171).

43 .  Согласно со Законот за семејство, родителското право го сочинуваат правата и должностите на родителите да се грижат за личноста, правата и интересите на своите малолетни деца и децата над кои е продолжено родителското право. Родителското право им припаѓа на мајката и на таткото подеднакво. Ако еден од родителите е починат или не е познат или му е одземено родителското право или ако од други причини е спречен да го врши родителското право, родителското право го врши другиот родител.(член 44 и член 45)
44.  Родителите имаат право и должност да ги издржуваат своите малолетни деца, да се грижат за нивниот живот и за нивното здравје, да ги подготвуваат за самостоен живот и работа, да се грижат за нивното воспитание, школување и стручно оспособување. Исто така, детето има право да биде издржувано од своите родители, да биде згрижено, да биде заштитен неговиот живот и здравје, да биде оспособено за самостоен живот и работа, да му се обезбедат оптимални услови за негово воспитување, школување и стручно оспособување, зависно од условите на семејството. (член 46) 
Член  5  Елиминација на родови стереотипи и предрасуди

а )

45.   Согласно со Препораката 24 на Комитетот во однос на преземање на мерки против сите форми на насилство,Република Македонија го регулира семејното насилство во граѓанското и во казненото законодавство и при тоа обезбеди воведување на сеопфатни законски решенија, односно инкриминирање на семејното насилство и воведување на  привремени мерки за заштита на жртвите. Со цел  обезбедување на координативен пристап на институциите и граѓанските организации за жртвите на семејно насилство, МТСП во соработка со  УНДП, изготви зеднички унифициран  протокол  за постапување  во случаи на семејно насилство во рамките на заедничката програма  за превенција од семејно насилство.
46.   Според половата структура жртвите од 2006 година, согласно со податоците на МВР укажуваат, дека жените се двојно повеќе застапени (со 70,1%, наспроти мажите со 29,9%) како жртви (што меѓу другото, се должи на родово базираната положба на жената во семејството). Во 2007 година, во врска со семејното насилство се регистрирани 314 кривични дела, 770 прекршоци, а постапувано е по 3.106 поплаки. Во 2008 година, во врска со семејното насилство се регистрирани 378 кривични дела, 730 прекршоци, а постапувано е по 3.671 поплаки. Во првите три квартали од 2009 година, на подрачјето на Р.Македонија се регистрирани 264 кривични дела извршени при семејно насилство, што претставува намалување за 2,9% во однос на истиот период  од 2009 година кога беа регистрирани 272 вакви кривични дела. Во првиот квартал од 2010 година СВР Скопје работејќи на попречување на случаите поврзани со семејното насилство, поднесе 16 кривични пријави, за исто толку дела по разни основи, 66 прекршочни пријави, а постапуваше и по 287 поплаки од областа на оваа проблематика.

47.   Согласно со податоците од МТСП, во 30 ЦСР, во 2005 година биле пријавени 834 случаи на семејно насилство, во 2006 година- 788 случаи, во 2007 година - 674 случаи,  во 2009 година - 751 случај,а во 2010 година  214  случаи. Од податоците во МТСП може да се забележи, дека пријавувањето на семејното насилство помеѓу албанското население е помалку застапено и дека тоа може да биде одраз на затвореност на оваа етничка група во однос на изнесување на проблемот надвор од семејните граници.Учеството на Ромите е застапено со 10% од популацијата на жртви на семејно насилство.

48.  Во изминатите години, ЈУ Завод за социјални дејности прибираше податоци за бројот и видот на социјалните ризици кај евидентираните корисници во ЦСР, меѓу кои и за жртвите на семејно насилство.
2006: Во 2006 година, има регистирано вкупно 2.716 лица од семејства со пореметени брачни и семејни односи, од кои 1602 се од машки, а 1.114 од женски пол. (Во истиот документ стои податок и за 122 малолетни лица од семејства со пореметени брачни и семејни односи, за кои не е регистриран податок за пол). Од истражувањето на ЈУ Завод за социјални дејности, спроведено во 2006 година, може да се утврди дека во првата половина на 2006 година биле регистрирани 439 жртви на семејно насилство, од кои, 71% од анкетираните жртви биле жени, а 29 % мажи;
2007: Во првата половина од оваа година има регистрирано 332 нови случаи на семејно насилство во ЦСР во Македонија но нема податок за полот на жртвите.
2008: Во првата половина на 2008 година во ЦСР биле пријавени вкупно 300 жртви на семејно насилство, од кои 242 биле од женски, а 56 од машки пол.

2009: Во скратениот статистички преглед на Заводот за 2009 година, има податок за регистрирани 297 жртви на семејно насилство во сите ЦСР во Македонија. Во овој документ не е внесен податок за полот на корисниците (меѓу кои и за жртвите на семејно насилство).
Од почетокот на 2010 година, од ЦСР е побарано да доставуваат податоци за корисниците, во кои ќе се содржи и родово базирана статистика. Од вкупно 183 евидентирани жртви на семејно насилство во првите 2 квартали од 2010 година, околу 80% од жртвите се од женски пол. 

49.   Центарот за жртви на семејно насилство е првиот центар (засолниште), за оваа популација корисници, кој е од републички карактер (сместува жртви од цела Македонија). Од неговото отворање( 2004 година) до извештајниот период, понудило сместување на вкупно 294-корисници – жени, односно мајки со деца од Скопје и од други градови во Републиката. Во ЦЖСН Скопје до 31.8.2010 година евидентирани се вкупно 15 жртви (8 полнолетни  лица од женски пол, од кои 3 се мајки, а 7 се деца на возраст од 1,5 до 18 години).
ЦЖСН Кочани: Во периодот од јануари до септември 2010 година во ЦЖСН биле сместени 5 жртви на семејно насилство. Сите 5 жртви се од женски пол и се полнолетни.

ЦЖСН Охрид: Во периодот од 2009 до октомври 2010 година, ЈУМЦСР Охрид во засолниште сместил 2 жртви - полнолетни жени.

ЦЖСН Струмица: Во периодот од 2009 до октомври 2010 година, ЈУ МЦСР Струмица во засолништето за жртви на семејно насилство обезбедил сместување на една жена – полнолетна жртва на семејно насилство..

50.    Во 2007 година тимот од 14 локални експерти - тренери во делот на семејното насилство, со финансиска поддршка од УНИЦЕФ реализираа обуки во 7 градови од Македонија, на тема „Подигање на свесноста за проблемот со семејното насилство и работа со жртвите на семејното насилство”. Обуките беа наменети за претставници од локалните ЦСР, полицијата, здравствените установи, судовите и НВО. Во текот на 2010 година, Заводот за социјални дејности, поддржан  од  фондот на УНИЦЕФ за заштита на правата на децата  во бракоразводните  постапки,особено кога се случува и семејно насилство, ги продолжија овие обуки. Академијата  за судии и јавни обвинители, со поддршка на  УНИЦЕФ,  спроведоа  дополнителни  обуки  за семејното насилство наменети за судии и јавни обвинители. 
51.    Во 2008 година е донесена Националната стратегија за заштита од семејно насилство за периодот од 2008 до 2011 година. Во Стратегијата е предвидено учеството и улогата на 5 клучни сектори (и институциите во нивниот ресор) во третманот и заштитата на жртвите на семејно насилство, и тоа: МТСП, МОН, МВР, МЗ и МП, како  и граѓанскиот сектор. 
Во  2008 година МТСП, во соработка со УНДП, УНФПА, УНИЦЕФ, СЗО и УНИФЕМ, а со финансиска поддршка  од Владата на Кралството Холандија  и Фондовите на ООН, го реализираше проектот,,Зајакнување на националните  капацитети за превенција  од семејно насилство,, (ЗНКПСН).Во координацијата на овој проект учествуваа и МОН, МВР, МЗ и МП.  За да се овозможи непречена реализација на активностите  за вршење на  мониторинг и евалуација, согласно  со Стратегијата, формирано е Национално координативно тело, со претставници од сите ресорно надлежни институции и претставници на граѓанскиот сектор, раководено од државниот секретар при МТСП. Членовите на ова тело во мај до октомври 2010 година добија почетна обука за вршење мониторинг и евалуација на активностите во рамките на Стратегијата. Поважни сегменти кои треба да се нагласат од Стратегијата, а се во интерес на намалување на семејното насилство врз жените се:
а) Програма за економско јакнење на жртвите, Пилот-програмата “Економско јакнење на жртвите од семејно насилство” има три активни мерки: самовработување, обука за одделни дефицитарни занимања и вештини и субвенционирање на вработувања кај потенцијални работодавачи на жените–жртви на семејно насилство. Целта на Програмата е да им се помогне на оваа популација ранливи жени да станат економски самостојни и способни да се грижат за себе и за своите деца. Во 2010 година,  со финансиска поддршка  на УНДП, со мерките за самовработување и субвенционирање на  вработување  кај потенцијални  работодавачи,опфатени се 28 жени од  пет пилот општини. Исто така  во 2010 година  се спроведоа обуки за  семејното насилство и можностите  за вработување   на жени жртви на семејно насилство. Со обуките беа опфатени 99 претставници на приватниот сектори 79 претставници од ЕЛС.
б) Советувалиште за жртви на семејно насилство

в) Третман на сторители на семејно насилство

г) Обука за работа со жртви на семејно насилство. Во 2010 со поддршка на УНДП и невладиниот сектор се обучија  вкупно 107 професионалци од 30 Центри за социјална работа  и подрачните единици за вработување  низ целата држава. Во текот на 2009 и 2010 МТСП во соработка со УНФПА, работеше на :

      - подигање на  јавната  свест за проблемот на  семејното насилство,за што се спроведоа две национални кампањи  
      - воспоставување на система за собирање на  податоци за  семејно насилство
52.  МТСП е основен носител на заштитата на жртвите на семејно насилство, преку својата мрежа од 30 центри за социјална работа и неколку засолништа за жртви на семејно насилство. Во моментот, во Република Македонија функционираат 7 засолништа за жртви на семејно насилство, финансирани од МТСП, а кои се организациони единици на ЦСР на чија територија се наоѓаат (Скопје, Битола, Куманово, Кочани,Струмица, Охрид и Прилеп). Мерката сместување во засолништа за семејно насилство во 2009 година била применета во случај на 28 жртви  на семејно насилство.
МВР прима поплаки од граѓани кои доживеале семејно насилство, реагира по поплаки за семејно насилство во домовите на граѓаните, ги документира доказите за повреди настанати од семејно насилство и поведува кривични постапки за сторителите.
МЗ, преку мрежата на здравствени установи остварува здравствена заштита на жртвите на семејно насилство.Во текот на 2010 ,во соработка со СЗО, се спроведоа обуки со кои беа опфатени 1500 здравствени  работници, лекари, медицински сестри, лекари  од итна помош, гинеколози и здравствени работници од областа на менталното здравје.
МНР, во август 2010 г. односи достави информација (прашалник) до Одделот за унапредување на жените на ОН, кој се однесува на прашањето на насилство врз жените, согласно со Резолуцијата на ГС 61/143 од 19 декември 2006 година.       
53.  Образовните институции, особено основните училишта се важна алка во заштитата на децата жртви, особено во делот на превенцијата, раното откривање и препраќање на децата жртви и членови на нивните семејства во ЦСР, како установа која врши социјална заштита на жртвите на семејно насилство. Во текот на 2009 и 2010,УНИЦЕФ во рамки на проектот ЗНКПСН спроведе обука на наставници  за препознавање  на насилството врз децата .
МП – Судиите од основните судови на предлог на центрите за социјална работа, изрекуваат ПМЗ спрема сторителите на семејно насилство.
54.  Невладини организации - Во Македонија има голем број на невладини организации, во чиј фокус се жените (и децата) жртви на семејно насилство, како целна група со која работат. Најголем дел од нив се организации на жените, а меѓу поактивните на ова поле се вбројуваат:

ЕСЕ - Обезбедува бесплатна правна помош, советување и застапување на жртвите на семејно насилство. Во 2009 година отворено е Пилот советувалиште за жртви на семејно насилство во ЈУ Меѓуоштински центар за социјална работа на Град Скопје во соработка со Граѓанското здружение ЕСЕ.

 Шелтер центар - Обезбедува сместување во засолниште, психо- социјална и правна помош на жртвите на семејно насилство (жени и нивните деца).
ОЖС: Сите градови во Македонија се покриени со функционирањето на 24 часовната Национална СОС линија за жени и деца жртви на семејно насилство (15-700), која ја координира Организацијата на жени на град Скопје. Оваа организација го води и засолништетот за жени – жртви на насилство, наречено Транзитна женска куќа, во кое тие можат да престојуваат од 24 – 48 часа, во случаи кога е потребно итно сместување и заштита. Со финансиска поддршка на  Министерството за труд и социјална политика, работи и кризниот центар  ,,Надеж – телефон за доверба,,- 24 часовна СОС линија-15 315
Шелтер центар за жртви на семејно насилство – Невладина организација, која го води истоименото засолниште за жени и деца  жртви на семејно насилство. Во рамки на проектот ЗНКПСН, делот за бесплатната правна помош, со финансиска поддршка  на УНИФЕМ ,  7 граѓански организации  обезбедија  опфатеност на  жртви на семејно насилство  во 21 општина. Со цел подигање на  јавната свест  за заштита од семејното насилство и креирање на  локален механизам  за превенција од семејно насилство, формирани се локални координативни  тела  за превенција  од семејно насилство. Во текот на  2009 и 2010 година, во 34 општини на терен работат 13 граѓански  организации со поддршка на УНФПА. За таа цел се обучени 300 претставници  од локалната  власт, здравствениот сектор, ЦСР, од образованието, полицијата  и  локалните граѓански организации .
55. Претставувањето на жените во електронските медиуми во Македонија е опфатено со дел од одредбите од Законот за радиодифузната дејност
 од 2005 година. Согласно член 69 од овој Закон не е дозволено разгорување на национална, расна, полова или верска омраза и нетрпеливост. Од друга страна, еден од основните принципи врз кои се темелат радио и телевизиските програми е и негувањето и развојот на хуманите и моралните вредности на човекот и заштитата на приватноста и достоинството на личноста (член 68 од Законот). Иако во овие одредби од Законот директно не е опфатено стереотипното прикажување на жените, односно нивното негативно портретирање во програмите на радиодифузерите, тоа е всушност основата за отстранување на ситуациите во кои родовата улога на жената   се прикажува во понижувачки и/или деградирачки контекст или во ситуации што се навредливи за човековото достоинство. 

56.  Во контекст на Препораката 20 на Комитетот, Законот предвидува медиумите да креириаат нестереотипни и позитивни слики на жените и промоција на родовата рамноправност, Советот спроведува мониторинг и по поплаки од граѓани и по сопствена иницијатива. Доколку констатира повреда на Законот, на радиодифузерите кои го прекршиле Законот им изрекува мерки, согласно со своите надлежности. Од стапувањето на сила на Законот за радиодифузната дејност во 2005 година изречени се следниве мерки:

· писмена опомена поради употребата на навредлив говор по неколку основи: креирање негативен имиџ на припадничките на една етничка група поради нивната религиозна припадност и нивно негативно стереотипизирање засновано на субјективното мислење на водителот на емисијата за бихевиористички навики на овие припаднички
; и повреда на приватноста и достоинството на една македонска политичарка
 

· укажувања поради емитување реклами што содржеа реплики кои се невкусни и непристојни и можат да бидат навредливи за женската публика или со кои се омаловажува одредена професија (конкретно на медицинските сестри).

 57. Податоците од истражувањето “Ставовите и програмските потреби на телевизиската публика во Македонија”,
 бележи присутноста на стереотипизирањето на родовите улоги. Според истражувањето од 2007 година, 12% од публиката на возраст од 10-70 години потполно се согласува дека ТВ рекламите прават традиционална поделба на односите маж – жена, женски и машки работи, женски и машки улоги, 31% се согласуваат, 25% донекаде не се согласуваат, а 22% од публиката воопшто не се согласува со ова тврдење. Истото истражување, спроведено во 2009 година покажа дека се зголемува процентот на оние кои потполно се согласуваат дека има традиционална поделба на машко - женските односи и улоги – 15% .
58. Советот за радиодифузија во декември 2007 година, формираше Координативно тело за рекламирање, телешопинг и спонзорство. Целта на формирањето на ова тело е отворање на поширока дискусија за степенот во којшто радиодифузерите ги почитуваат стандардите и принципите утврдени со Законот и да се сврти вниманието и кон чувствителноста за родовата рамноправност.

59.  Во 2007 година, Советот донесе Правилник за заштита на малолетниците од содржини коишто можат штетно да влијаат врз нивниот физички, психички и морален развој. Правилникот не се однесува директно на портретирањето на жените во медиумите, меѓутоа во еден аспект го опфаќа дозволеното прикажување на голото човечко тело  како и физичкото и психичкото насилство. Согласно со Правилникот, уредниците во медиумите имаат обврска да ги категоризираат програмите кои содржат сцени, описи или глетки на еротика или насилство и соодветно на тоа да ги емитуваат во термини погодни за оваа публика, како и соодветно да ги означат. Емитувањето на порнографски содржини е забрането со член 70 став 1 од Законот за радиодифузната дејност. 

60. Процентот на жени вработени во електронските медиуми покажуваат дека тие сочинуваат околу 40% од вкупно вработените лица. 

61.  Во телевизиските  станици  во Република Македонија, најврамнотежен однос меѓу бројот на вработени мажи и жени има во телевизиите на регионално ниво (49% жени) и во Македонската телевизија (47% жени). Нешто помал е процентот на жени вработени во телевизиите кои имаат  национални концесии и кои емитуваат програма преку сателит (40%), а најмал е во телевизиите кои емитуваат програма со национална концесија  преку терестријален предавател и локалните телевизиски станици - по 34% 
.    
62.    Програмските сервиси на Македонската радиотелевизија се меѓу станиците во кои жените се најзастапени – 45%, потоа следуваат радијата на локално ниво – 38% жени, радијата на регионално ниво – 34% и најмалку имаат радијата на државно ниво- 28%  
. 

	Структура на вработените во РА станици - според полот

	женски
	Машки
	вкупно
	учество на жените во вкупниот врој на вработени

	Македонско радио
	133
	166
	299
	44.48%

	државно ниво (3 РА)
	8
	21
	29
	27.59%

	регионално ниво (16 РА)
	28
	56
	84
	33.33%

	локално ниво (49 РА)
	50
	81
	131
	38.17%

	Вкупно
	219
	324
	543
	40.33%


63.   Најголем процент на вработени жени има во јавниот радиодифузен сервис -46%, веднаш зад него се радијата и телевизиите на регионално ниво – 45% жени, а потоа следуваат телевизиите кои емитуваат програма на целата територија  на државата преку сателит – 40% се жени, на локално ниво- 35% жени и најмалку,33% жени имаат радијата и телевизиите кои емитуваат програма на државно ниво преку терестријален предавател 
.

б)

64.  Во законодавството на Република Македонија  забранета  е секоја форма на дискриминација врз основа на боја на кожа, пол, јазик, вероисповед, политичко или друго убедување ,национално, етничко или социјално потекло, културна или друга припадност, имотна состојба, онеспособеност, раѓањето или друг статус  на детето или неговиот родител или законски старател. (Закон за изменување и дополнување на Законот за заштита  на децата Службен весник на РМ бр.83/09)

65.   Заштитата на децата е организирана дејност заснована на правата на децата, како и на правата и обврските на родителите и на државата за планирање на семејството, обезбедување услови и животен стандард што одговара на физичкиот, менталниот, емоционалниот, моралниот и социјалниот развој на децата и обврските на државата во создавањето на услови за водење на хумана популациона политика, давање соодветна материјална помош на родителите според можностите на државата за издржување, подигнување, грижа и заштита на децата и организирање и обезбедување на развој на установи и служби за заштита на децата. (чл.2 од Законот за заштита на децата,, Службен весник на Република Македонија” бр.98/2000 од 23 ноември 2000 година).
66.  Во остварувањето на правото на слободно и одговорно родителство, родителите се должни да обезбедат оптимални услови за здрав раст и развој на своето дете во семејството и општеството. Родителите спрема своите деца имаат еднакви права и должности (родителско право). 
Односите на родителите и децата се засноваат на права и должности на родителите да се грижат за подигање, чување, воспитание и образование на своите деца и да ги развиваат нивните работни способности и навики. 

Родителското право го вршат родителите заедно во согласност со потребите и интересите на децата и интересите на општествената заедница.
Член  6       Трговија со луѓе 

67.  Во контекст на Препораката 22 на Комитетот, во однос на имплементација на Националната програма  за борба против трговија со луѓе и спречување на трговија со луѓе, Република Македонија презеде повеќе чекори. Домашната легислатива во делот на трговија со луѓе комплетно е усогласена со Конвенцијата на Обединетите нации за борба против транснационален организиран криминал, Протоколот за борба против трговија со луѓе од 2000 година и  Конвенцијата на Советот на Европа за борба против трговија со луѓе.

68.  Во јануари 2008 година направени се измените и дополнувањата на Кривичниот законик (Сл.Весник на РМ бр. 7/08), со кој се воведоа нови кривични дела: член 418 б „Криумчарење на мигранти” ,и член 418 в: „Организирање и потикнување на извршување на кривичните дела трговија со луѓе и криумчарење на мигранти”. За овој облик на делото предвидена е казна од најмалку четири години. За кривично дело инкриминирани дејствијата на тој што врбува, превезува, пренесува, купува, продава, засолнува или прифаќа мигранти, при што се предвидува казна затвор од една до пет години. И со   член 418 г,,Трговија со малолетно лице,, пропишана е минимална казна од 8 години затвор за корисникот на сексуалните услуги или друг вид на експлоатација на малолетното лице за кое  се знае дека е жртва на трговија со луѓе.
69.   Доколку е загрозен животот или здравјето на  мигрантот или со мигрантот се постапува особено понижувачки или сурово, или спречува тој да ги користи правата што му припаѓаат според меѓународното право, сторителот ќе се казни со затвор  од најмалку осум години. Доколку таквото постапување се однесува на малолетно лице, сторителот ќе се казни со затвор од најмалку осум години.

70.   Во Законот за семејство („Службен весник на Република Македонија” бр. 84/08) од 2008 година за прв пат во Република Македонија е предвидена  заштита на деца жртви на трговија со луѓе. Во нив се предвидува преземање на мерки за заштита на личноста, правата и интересите на детето и поставување на старател. 

71.   Во јуни 2009 година донесен е Законот за социјална заштита (Сл. весник на РМ бр.79/09) во кој е внесена одредба (чл.26 и чл.31) со која се овозможува заштита на лица жртви на трговија со луѓе и формирање на Центар за лица-жртви на трговија со луѓе (член 132).  

72.    Во Измените и дополнувањата на Законот за заштита на децата во 2009, во  членот 9 се забрануваат сите облици на сексуално искористување  и сексуална злоупотреба на децата (детска порнографија, детска проституција), насилно подведување, продажба или трговија со децата, психичко или физичко насилство и малтретирање, казнување или друго нечовечко постапување, сите видови на експлоатација, комерцијално искористување и злоупотреба на децата со кои се кршат основните човекови слободи и права и правата на детето.

Република Македонија во април 2009 година ја ратификува Конвенцијата на Советот на Европа за борба против трговија со луѓе.
73.  Во Министерството за внатрешни работи постои организациона единица за борба против трговија со луѓе и криумчарење на мигранти, надлежна за водење криминалистички истраги, против криминални групи на сторители на кривични дела. Единицата учествува во работата на Националната комисија за борба против трговија со луѓе и илегална миграција, комплетно ја спроведе Националната стратегија и Националниот акциски план за периодот 2006-2008г. 
74. Министерството за внатрешни работи во рамките на ООК има формирано Специјализирана единица за борба против трговија со луѓе и криумчарење мигранти, како централна единица за водење истраги и кривично гонење на сторители на кривични дела трговија со луѓе и трговија со малолетно лице. Оваа единица соработува со секторите за внатрешни работи на регионално ниво и полициските станици на локално ниво, во делот на откривање и гонење на сторители на кривични дела трговија со луѓе.

75.  Министерството за внатрешни работи во актот за систематизација има предвидено и пополнето работни места ( полициски службеници-инспектори за семејно насилство, превенција, насилен криминал, трговија со луѓе и др.), кои се задолжени да работат на откривање, спречување , следење и елиминирање на сите форми на насилство над жените во РМ . 

76.    Во рамките на Министерството за внатрешни работи функционира Транзитен центар во кој се згрижуваат  жени - жртви од трговија со луѓе.

77.    Од јануари 2011 год. Започна да фунционира  Центар за лица жртви на трговија со луѓе. Во работата на овој центар вклучени се и невладини организации –Отворена Порта и Срекно детсво.
78.  НК БПТЛ во 2006 година ја изготви Националната стратегија и акцискиот план за сузбивање на трговијата со луѓе и нелегалната миграција за 2006-2008. Подгрупата го подготви првиот Акциски план за борба против трговија со деца за период 2006-2008, кој Владата на РМ го усвои во март 2006 година. 

79. Во 2009 година направена е надворешна евалуација на содржината и формата на Националната стратегија и Акцискиот  план за сузбивање на трговијата со луѓе и нелегалната миграција и Акцискиот план за борба против трговија со деца. Врз основа на добиените констатации за реализирање на висок процент од активностите предвидени во него, донесена е одлука за изработка на нов.  Во 2009 година Владата на РМ ги усвои Националната стратегија 2009-2012 и Акцискиот план изготвени од привремена работна група на Националната комисија за сузбивање на трговијата со луѓе и нелегална миграција, составена од претставници од компетентни национални институции и меѓународни организации.
80.   Изготвен е “Правилник за нормативите и стандардите за простор, опрема, стручни кадри и средства потребни за основање и започнување со работа на Центар за лица-жртви на трговија со луѓе” (Службен весник  на РМ бр.100/10 од 23.7.2010 година). 

81. Министерството за труд и социјална политика во 2007 година изготви генерална Програма за ресоцијализација и реинтеграција на деца жртви на трговија со луѓе. Врз основа на оваа програма социјалните работници развиваат индивидуални програми за секое дете посебно во согласност со неговите индивидуални потреби и способности. 
82.   Министерството за труд и социјална политика во соработка со мисијата на ОБСЕ во Република Македонија и канцеларијата на УНИЦЕФ во текот на 2006 и 2007 година, обезбеди канцелариски мебел и техничка опрема за 19 центри за социјална работа, но и за канцеларијата на Сојузот на организации на социјалните работници на Република Македонија за работа со жртвите на трговија, особено со децата,. 

83.  За одбележување е дека во Република Македонија е зголемена и координацијата помеѓу институциите и невладините организации. Македонските професионалци добиваат континуирани обуки за идентификација и борба против трговијата со луѓе.

84.  Преку  соодветни образовани програми, кампањи и реклами, се работи на подигнување на свеста на сите инволвирани актери, владини и невладини организации, економски, културни, политички и други организации, како и граѓаните, односно целокупното општество за сериозноста и опасноста на трговијата со луѓе.

85.  Министерството за труд и социјална политика континуирано спроведува обуки за зајакнување на капацитетите на сите релевантни институции вклучени во механизмот за упатување на жртви на трговија со луѓе. Во таа насока има спроведено повеќе едукации наменети за социјалните работници, општинските организации на Црвениот крст, за трудовата инспекција, полицијата, регионалните центри на граничната полиција, за новинарите и за невладините организации. 
86.  Во насока на зајакнување на способноста на земјата во обезбедување на соодветна идентификација, помош и заштита, врз основа на меѓународните стандарди за човекови права, на сите жртви на трговија со луѓе државјани на Република Македонија, особено малолетници, без оглед на нивната националност, етничка припадност, старост и пол и заради поуспешно функционирање на Националниот механизам на упатување на жртвите на трговија со луѓе направена е правна анализа, со препораки за измена и дополнувања на  закони кои се во  тесна врска со трговијата на луѓе. Врз основа на оваа анализа Владата на Република Македонија донесе одлука и ги задолжи надлежните министерства да пристапат кон менување и дополнување на законската регулатива, кои до 2010 се направени. 
87. За подигање на јавната свест за ризиците и опасностите од трговијата со луѓе Министерството за труд и социјална политика, преку канцеларијата на НМУ со поддршка на ОБСЕ во ноември 2007 година спроведе кампања под мотото „Едноставно е...„. Целна група беа младите, ранливите групи од урбаните и руралните средини, како и граѓаните воопшто.
88.  Со цел продлабочување на соработката со другите НВО, координативната канцеларија на НМУ изработи анализа за условите и капацитетите на невладините организации кои работат на полето на борбата против трговијата со луѓе во периодот на 2007 година. Анализата претставува основа за креирање на политики за соработка со граѓанскиот сектор, заедничко дејствување и развивање на програми за нивно зајакнување, како многу важна алатка во развојот и остварувањето на човековите права и слободи. 

89.  Националниот механизам за упатување на жртви на трговија со луѓе во 2008 година, спроведе телефонска анкета за истражување на информираноста на македонските граѓани за проблемот на трговија со луѓе во Република Македонија. Анкетата беше направена со стандардизиран прашалник на репрезентативен примерок од 1022 испитаници од популацијата во Македонија. Најголем дел од испитаниците или 50.9% одговориле дека децата се најризична категорија и најчести жртви на трговија. По нив следуваат жените од 18 до 35 години со 38.9% и жените над 35 годишна возраст кои најчесто се поврзани со принудна работа, исто како и мажите. Јавноста беше информирана за резултатите од анкетата од страна на министерот за труд и социјална политика преку медиумите на јавна дебата.
90.  Во текот на 2007 година изготвени се Стандардни оперативни процедури за постапување со жртви на трговија со луѓе и истите се усвоени од Владата на Република Македонија. Стандардните оперативни процедури (СОП) се воспоставија со цел обезбедување на помош и заштита на сите жртви на трговија со луѓе преку еден сèопфатен приод заснован врз човековите права на жртвите и истите содржат посебни мерки кои се однесуваат на децата жртви на трговија со луѓе. За имплементација на СОП во 2008 година одржани се повеќе семинари на кои учествуваа претставници од сите владини и невладини институции во Македонија кои се вклучени во борбата против трговијата со луѓе и истите треба да ги применуваат во пракса. 

91.  Во насока на усогласување на СОП со измените на законската регулатива во август 2010 година започна ревидирање на содржината на истите. За оваа цел одржани се 3 регионални средби со претставниците на сите владини и невладини институции од земјата, вклучени во нивната имплементација. Крајот на 2010 година Владата на Република Македонија  ги  усвои  ревидираните Стандардни оперативни процедури 

92. Министерството за труд и социјална политика, Канцеларијата на националниот механизам за упатување на жртви на трговија со луѓе, е дел од меѓународниот проект кој го реализира ИЦМПД  со 11 земји од Југоисточна Европа за креирање на унифицирана Национална база на податоци. Канцеларијата на НМУ  е национален депозитар за база на податоци за жртвите на трговија со луѓе. Во 2006 година во канцеларијата на НМУ од центрите за социјална работа добиени се податоци за идентифукувани потенцијални жртви на трговија со луѓе  и врз основа на  тие податоци направена е анализа 
. 
93.   Во канцеларијата на НМУ за 2007 година евидентирани се 37 случаи на трговија со луѓе на кои работеле социјалните работници 
. 
 94.   Во 2007 година, 13 лица се упатени во прифатилиштето за жртви на трговија со луѓе, за 4 девојки направена е проценка на семејствата и утврдувани се можностите за нивно враќање во Република Македонија во нивните семејства, 4 девојки имаат добиено директна асистенција и вклучени се во Програмата за ресоцијализација и реинтеграција финансиски поддржана од ИОМ. За 7 деца странски државјани сместени во Транзитниот центар за странци назначен е времен старател, кој се грижел за нивните интереси се до враќањето во нивните земји.  
95.  Во периодот 2006-2010 година, ИОМ во тесна сорботка со Министерството за труд и социјална политика спроведе проекти кои имаат за цел превенција на трговијата со луѓе и илегалната миграција кај Ромската популација преку зајакнување на работните квалификации. Почнувајќи од 2006 до средината на 2010 година вкупно 227 лица посетуваа и успешно завршија обуки за професии кои се барани на пазарот на трудот. Од вкупно 227 припадници на Ромската популација  кои беа вклучени во програмата повеќе од половината беа жени. Активностите беа подржани од страна на Владата на Кралството Норвешка
96. Во текот на 2009-2010 година, ИОМ во тесна соработка со Министерството за внатрешни работи, Министерството за правда и Министерството за труд и социјална политика спроведе обуки за повеќе од 500 припадници од релевантни институции на теми поврзани со трговија со луѓе и илегална миграција. Целата на обуките беше да се зајакнат капацитетите на релевантните институции за рана идентификација на  жртви на трговија со луѓе согласно новите трендови на овој феномен, како и унапредување на меѓусебната соработка во обезбедување на помош на жртвите.  Овие активности беа подржани од страна на Европската Унија
97.   Во 2008 идентификувани се 11 домашни малолетни жртви на трговија и 3 малолетни странски државјанки. Возрасната граница се движи од 8-17 г. За сите малолетни лица назначен е времен старател. Правниот советник, во Канцеларијата на националниот механизам за упатување во текот на 2008 година беше назначен како посебен старател, и воедно пред Основниот суд Скопје 1 Скопје застапуваше 9 малолетни жртви на трговија со луѓе. Судските постапки во Основниот суд Скопје 1 се завршени. Казните на обвинетите се движат од 4 до 7 години затвор, а изречени се и оштетни побарувања. Обвинетите се задолжуваат да исплатат оштета и да надоместат нематеријална штета во износ од 200.000.00 до 500.000.00 денари.
98. Во 2009 Канцеларијата на НМУ и надлежните центри за социјална работа имаат постапувано во пружање на помош и поддршка на 8 лица од кои 6 се малолетни и се упатени во прифатилиште за жртви на трговија со луѓе. Исто така, во 2009 година центрите за социјална работа назначија времен старател на 4 малолетни странски лица, кои биле сместени во Прифатниот центар за странци.  Во 2009 година правниот застапник има работено со 2 малолетни жртви за кои се водат судски постапки. 

99.  Во 2010 година Канцеларијата на НМУ и надлежните центри за социјална работа имаат постапувано во пружање на помош и поддршка на 14 лица од кои:

· 5 малолетни лица се идентификувани како жртви на трговија  со луѓе  и се водат судски постапки по член 418 г од КЗ на РМ , и 

· 9 лица се претпоставени  жртви на трговија со луѓе.

            Во тек се судските постапки во кои правниот застапник од НМУ ги застапува интересите на малолетните лица 
. 

100. Во функција  на следење на  спроведувањето  на казнената политика од страна на судовите на Република Македонија,  Министерството за правда изготви  Информација за правните аспекти и практичните искуства во казненото гонење на сторителите на  кривичните дела на трговија со луѓе и криумчарење мигранти за период 2005 – 2008 година, односно анализа за донесени пресуди, вид на пресуди и изречена казна за кривничните дела поврзани со трговијата со луѓе и криумчарење мигранти. При спроведувањето на оваа активност, беа опфатени основните и апелационите судови, како и податоците на Државниот завод за статистика за пријавени, обвинети и осудени лица за кривичните дела на трговија со луѓе и илегална миграција, а податоците од основните судови и апелационите судови, се сублимирани со цел да се има увид во вкупната бројка на предмети од овој вид кривични дела кои се однесуваат на периодот 2005 - 2008 година. 

                    Според горенаведената анализа, односот на кривичните дела за кои обвинетите биле осудени е следен:

· 69 предмети или 78% од случаите биле за криумчарење на мигранти;

· 10 предмети или 11% за трговија со луѓе;

· 6 предмети или 7% за трговија со малолетно лице;

· предмети или 4% за организирање на група за трговија со луѓе или  криумчарење на мигранти.

 Во однос на потеклото на обвинетите 88% се државјани на Република Македонија, а 12% се странци. Во однос на преходната осудуваност на обвинетите 63% биле претходно неосудувани, додека 37% биле повратници. Во однос на лицата против кои се поведени постапките, анализата на пресудите покажува дека 100% од постапките се поведени против физички лица. Во однос на донесените пресуди, 7 пресуди или 83% се осудителни пресуди, 11 пресуди или 11% се ослободителни пресуди, 6 пресуди или 6% се одбиени пресуди.

          Во однос на висината на изречените казни состојбата е следна:

· 46 казни или 30% се казни затвор до 1 година;

· 27 казни или 18% се казни затвор до 2 години;

· 19 казни или 13 % се казни затвор до 4 години;

· 14 казни или 9% се казни затвор до 5 години;

· 11 казни или 7% се казни затвор до 6 години;

· 10 казни или 7% се заменети со условни осуди;

· 8 казни или 5% се казни затвор до 8 години;

· 7 казни или 5% се казни затвор до 3 години;

· 5 казни или 3% се казни затвор над осум години.

          Исто така, треба да се спомене дека на 13 од 20 обвинети странци или поточно на 39% од нив им била изречена казната протерување на странец од земјата. Во 39 од 87 случаи или поточно во 39% од случаите било изречено одземање на предмети.Во однос на возраста на жртвите, односно мигрантите состојбата е следна:

· 28 од жртвите/мигранти  или 7% биле малолетни лица;

· 393 од жртвите/мигранти или 93% биле полнолетни лица.

Дел  2

Член 7       Политички и јавен живот
101. Со оглед на тоа дека измените во  Законот за избор на пратеници
 со кои  се определува во предложената листа на кандидати секој пол да биде застапен со најмалку 30%, не ги задоволи потребите за учеството на жените во законодавната власт, во 2006 година направени  се измени во Изборниот  закон (чл.64), со кои во поднесената листа на кандидати за пратеници и за членови на советот на општината и Градот Скопје, на секои три места на листата, најмалку едно место, да му припаѓа на помалку застапениот пол.  

102. Согласно со овие измени  и во контекст на  Препораката 26 на Комитетот, учеството на жените во политичкиот живот во Република Македонија бележи  позитивен тренд за што говорат и резултатите од  парламентарните избори 2006, при што  се избрани 35 пратенички,од кои 7 жени Албанки.  На вонредните парламентарни избори во 2008 година  избрани се 37 пратенички  од нив 7 жени се припаднички на албанската националност. Од 20 парламентарни комисии само 3 жени се претседателки на парламентарни комисии. Како заменички на претседателите на парламентарните комисии именувани се  5 жени .    

103. Во Владата на Република Македонија, 2 министерски места им припаѓаат на жените, три  места за жени заменик министер и  7  места за жени на позиција државни секретари

104. На претседателските избори во 2009 година, за прв пат за претседателски кандидат се јави жена и тоа припадничка на албанската етничка заедница.

105. На последните локални избори во 2009 година ниту една жена не доби мандат на градоначалник,а бројот на советнички е 377 од вкупно  1387 советници во единиците на локалната самоуправа.

106.  Со Изборниот закон  предвидена е правична и полова застапеност во изборните органи, при што во општините во кои живеат најмалку 20% од граѓаните припадници на другите заедници се одразува принципот на соодветна и правична застапеност на сите заедници. Исто така, во составот на изборните органи секој пол е застапен со најмалку 30%.

107.  За спроведување на изборниот процес, Државната изборна комисија избира 510 лица за општинските изборни комисии. Од нив 230 се припадници  на женскиот пол или 45,28% .
108.  Општинските изборни комисии избираат вкупно 178 56 лица за избирачките одбори .Во  евиденцијата има  податоци  за 16142 избрани лица или 90.4% од вкупниот збир.Од нив 8906 лица се од женскиот пол или 49,87% и 7236 лица припадници на машкот пол или 40,53% .Во избирачкиот список  до 31 декември 2010 година се запишани 914 663 жени и 915 287 мажи.

109. Во судската власт во Република Македонија во извештајниот период  2006-2010 година се забележува позитивен тренд на учество на избраните судии -жени рамноправно со избраните судии- мажи.,што соодветствува со Препораката 26 на Комитетот. Во  истиот периодот повеќе од  половина од избраните судии се жени, и тоа:

· 2006 година -  55,6%;

· 2007 година -  54,5%;

· 2008 година -  53,6%;

· 2009 година -  54,8% и 

· 2010 година -  57,2%. 

110. Во основните судови во Република Македонија статистичките податоци за застапеноста на избраните судии – жени, покажуваат  дека нивната застапеност, е повеќе од половина,  и тоа:

· 2006 година - 57,5%; 

· 2007 година - 57%;

· 2008 година – 55,5%;

· 2009 година - 57%, и во

· 2010 година – 59,5%. 

111. И во апелационите судови на Република Македонија се забележува позитивен тренд на застапеност на избраните судии - жени, и тоа во 2010 година тие се застапени со 50,5%, во 2006 година со 50%, во 2007 година со 44%, во 2008 година со 45% и во 2009 година со 44,7%. Едновремено, претседателот на Апелациониот суд во Битола е жена.

112. Состојбата во Врховниот суд на Република Македонија, се разликува во однос на основните судови и апелационите судови на Република Македонија, при што застапеноста на избраните судии - мажи е поголема во однос на избраните судии- жени, и тоа во: 

· 2006 година - 68%;

· 2007 година – 68,4%; 

· 2008 година - 70%;

· 2009 година – 68,2%, и во    

· 2010 година - 71%. 

113. Управниот суд на Република Македонија, е нова институција и е основан согласно Законот за судовите („Службен весник на РМ” бр.58/06), а со работа започна во 2007 година, со преземање на нерешените предмети од управната област од Врховниот суд на Република Македонија.Во Управниот суд на Република Македонија избраните судии- жени се доминантно застапени во однос на избраните судии - мажи, и тоа:
· 2007 година - 61%;

· 2008 година – 63,4%; 

· 2009 година - 67%, и во

· 2010 година - 67%. 

Застапеноста на избраните судии- жени , во извештајниот период 2006-2010 година е забележан значителен пораст на учеството на жените со 55%.

114. Во член 3 од Законот за судовите донесен во 2006 година, со кој се уредуваат целите и функциите на судската власт, во алинеа 3 од овој член се афирмира еднаквоста на половите, и тоа: „обезбедување еднаквост, рамноправност, недискриминација по која било основа”. 

115. Во основните, вишите јавни обвинителства и Јавното обвинителство на Република Македонија, застапеноста на избраните  јавни обвинители -жени е следна:

 -    во основните јавни обвинителства,

· 2006 година - 44%;

· 2008 година - 45%;

· 2009 година – 45,5%, и во  

· 2010 година - 46%. 

-   во вишите јавни обвинителства: 

· 2006 година - 54%;

· 2008 година - 48%, и во

· 2009 и 2010 година се забележува рамноправна застапеност на жените во однос на застапеноста на мажите.

   - во Јавно обвинителство на Република Македонија:

· 2006 година - 28%;

· 2008 година - 30%, а во

· 2009 и 2010 година - 31%. 

116. Во споредба со првиот извештаен период, се забележува значителен пораст на учеството на избраните јавни обвинители – жени во основните, вишите и Јавното обвинителство на Република Македонија во извештајниот период 2006-2010 година, и тоа во:

· основните јавни обвинителства избраните јавни обвинители – жени со 16,5%, а  во периодот  2006-2010 година со  45%;

· вишите јавни обвинителства избраните јавни обвинители - жени 66,6% а во извештајниот период 2006-2010 година  со 50,4%, и во

· Јавното обвинителство на Република Македонија, споредбено со првиот  извештаен период се забележува значителен пораст на учеството на избраните  јавни обвинители -жени  со 30%. 

117. Позитивен тренд се забележува и во поглед на застапеноста на жените во нотарската професија, каде од вкупно 172 именувани нотари, 98 се жени или 57%, а 74 се мажи  или 43%.

118. Исто така, со донесувањето на Законот за медијација (Службен весник на РМ бр. 60/06, 22/07, 114/09, 138/09година), од вкупниот број именувани медијатори 131, 59 се мажи или 45%, а 72 жени или 55%. Воедно, од вкупниот број на именувани извршители 78, 45 се мажи или 58%, а 33 се жени или  42%.

119. Согласно Препораката број 12 на Комитетот, Министерството за правда во соработка со Министерството за труд и социјална политика, во 2008 година спроведе обука на адвокати и судии, за Конвенцијата и Факултативниот протокол кон Конвенцијата. Оваа активност  се реализираше во рамки на Оперативниот план за 2008 година за имплементација на Националниот план за акција на родова рамноправност 2007 – 2012 година. Со обуките беа опфатени судии и јавни обвинители, персоналот на Народниот правобранител, како и на четирите  апелациони судови во Република Македонија: Битола, Штип, Гостивар и Скопје.
120.  Во јануари 2007 година, Владата  на Република Македонија  донесе Стратегија  за соработка на Владата  со граѓанскиот  сектор. Главната цел на Стратегијата е унапредување на соработката на Влaдата и ресорните министерства со граѓанскиот сектор. Законските прописи утврдуваат можност здруженијата на граѓани и фондациите да добиваат средства од државата. Притоа Владата секоја година доделува средства од буџетот согласно Одлуката за критериумите и постапката за распределба на финансиски средства на здруженијата на граѓани и фондациите од буџетот на Република Македонија („Службен весник на РМ“ број 60/2000). Исто така, средства се распределуваат и преку буџетите на министерствата и другите институции на Владата
          Владата на Република Македонија е во постојана и континуирана соработка со граѓанскиот сектор. Нивното учество има значителен придонес во подготовките на стратешките документи. Исто така, учествуваат во нивна имплементација преку конкретни активности во соработка со државните институции. 
Член  8     Меѓународна партиципација 

121. Собранието на Р. Македонија на 31 март 2006 година го донесе Законот за надворешни работи во којшто, во член 36 Услови и постапка за именување Амбасадор, стои: “При именување на амбасадорите се почитува принципот на соодветна и правична застапеност на граѓаните кои припаѓаат на сите заедници и принципот на еднакви можности на половите.”

122. Во текот на извештајниот период е донесена Уредба за начинот и постапката за утврдување на плата, додатоци за плата и надоместоците на определени трошоци во ДКП-ата. Во чл. 10 од истата, е регулиран надоместокот на жената – дипломат која користи породилно отсуство во земјата на приемот, што во предходните законски и подзаконски акти на МНР не беше уредено и регулирано со позитивните законски прописи.

123. Статистичкиот профил на вработените во седиштето на МНР и дипломатско конзуларните претставништва во странство по полова застапеност за извештајниот период, е како што следи:

- Во 2006 година, од вкупно 364 вработени во МНР и во ДКП-ата - 139 се жени, односно 39% од вкупно вработените (89 во МНР, а 49 во ДКП-та);

- Во 2007 година, од вкупно 373 вработени во МНР и во ДКП-ата, 156 се жени, односно 41% од вкупно вработените (106 во МНР и 50 во ДКП-та);

- Во 2008 година, од вкупно 423 вработени во МНР и во ДКП-ата - 162 се од женски пол (105 во МНР и 57 во ДКП-та);

- Во 2009 година, од вкупно 437 вработени во МНР и ДКП-та - 180 се жени, односно 41% од вкупно вработените (124 во МНР и  56 во ДКП-ата);

- Постојаниот тренд на пораст на вработените жени во МНР и во ДКП-та е присутен и во 2010 година.
Член 9     Државјанство
124. Државјанството  на РМ е уредено со Законот  за државјанство (“Сл. весник на Р Македонија” бр.45/04 од 7.7.2004 година), во кој се вели дека државјанството е правна врска  меѓу лицата  и државата и не го означува етничкото потекло.Државјанството во Република Македонија се стекнува  со: потекло,раѓање на територијата на Република Македонија ,природување и меѓународни договори.

125. Услови за добивање на државјанство на Република Македонија се: барателот да  наполнил 18 години живот,постојано живеење на територијата на Република Македонија најмалку 8 години, да има обезбедено стан и постојан извор за егзистенција во Република Македонија и во државата  чиј државјанин е,  да не бил казнуван со казна затвор во траење од најмалку една година  или пак да не се води кривична постапка против него, да нема забрана за  престој во Република Македонија .

126.  Државјанство на Република Македонија  со природување може да стекне лице без државјанство или лице со признат статус  на бегалец, ако од утврдувањето на  бездржавјанство,односно признавање на статус на  бегалец до поднесувањето на барањето за прием во државјанство, законски и постојано живее на територијата на  Република Македонија  најмалку шест години  и ако ги исполнува условите  за добивање  на  државјанство на Република Македонија .(чл.8)

 130. Лице кое се иселило од Република Македонија во друга  држава, како и неговиот потомок до прво колено,може да стекне државјанство на Република Македонија без да ги исполни условите кои се предвидени во Законот, без оглед на полот, расата, бојата на кожа, националното и социјалното потекло, политичко и верско уверување, имотна и општествена положба.

 127. Странец кој е во брак со државјанин на Република Македонија  најмалку  три  години и до поднесувањето на барањето законски престојува  најмалку една година  на територијата на Република Македонија ,може да се стекне  со државјанство на Република Македонија .Исто така, и странец кој е во брак со државјанин на Република Македонија  најмалку осум години, кој законски и постојано живее во странство и има цврста поврзаност со Република  Македонија, со природување може да се стекне со државјанство на РМ иако не  ги исполнува условите кои се предвидени во одредбите на  Законот за државјанство.

 128. Родово сензитивниот пристап е воведен  во процесот на добивање на азил во Република Македонија од апликативната фаза до донесување на решение за признавање на право на азил, со што е испочитувана Препораката 30 на Комитетот. Со Законот за азил и привремена заштита ( “Сл.Весник на РМ” бр. 19/09 и бр.146/09), како ранлива категрија се предвидени  бремените жени и самохраните родители. Исто така, при оцена на барањето за признавање право на азил треба да се имаат предвид облиците на прогонување специфични за половата припадност. 

129. Според статистиката на Одделението за азил во Република Македонија има 23 лица со признаен статус на бегалец и тоа:

    1 лице -Албанија,

    1 лице-Палестина,

    21 лице –Косово

На 938 лица им е признаен статус на лица заради супсидијарна заштита, истите се Роми, Ашкалии и Египќани, сите од  Косово.

130. Во однос на  лица без државјанство до денес нема донесено решение за потврдување на бездржавјанскиот статус.
                                              Дел     3

Член  10       Образование
131. Во областа на образованието последните години следеа низа процеси на реформи кои овозможија да се унапреди образовниот процес, а со тоа можноста за олеснет пристап и задржување во образовниот процес на сите ученици без разлика на полот, етничката, социјалната или друга определба. Зголемен  е придонесот во образованието од 3,6%- до 5 % од БДП, со што се подобрија условите и можностите за подобар  пристап и на женскиот пол.
132.  Во учебната 2007/2008 година се воведе Концептот за деветгодишно основно образование. Во Концепцијата за деветгодишно основно воспитание и образование (,,Кома,, август 2007, Скопје) се поставени принципите на кои се засноваат наставните програми за основно воспитание и образование. Покрај принципот на демократичност, во Концепцијата е прецизиран и принципот на недискриминација кој гласи ,,Училиштето ќе ги преземе сите потребни мерки да обезбеди заштита на детето (ученикот) од сите форми на дискриминација во текот на неговиот престој во училиштето и одвивањето на сите активности во воспитно-образовниот процес. Училиштето ќе промовира и овозможи остварување на правата на секој ученик и уживање на плодовите на воспитно-образовниот процес без никаква дискриминација базирана на расата, бојата на кожата, полот, јазикот, вероисповедта, националното, етничкото или социјалното потекло, имотната сосотојба, онеспособеноста или друг статус на детето или на неговиот родител или законит старател,,.

133.  Исто така, во Концепцијата е наведено дека основното воспитание и образование има за цел да овозможува: ,,воспитување за почитување на човековите права, родовата рамноправност и основните слободи и за живеење во демократско општество и тоа со методи кои ги поддржуваат овие вредности,,.

Согласно со Концепцијата и постојната законска регулатива, беа изготвени наставни програми, кои сега се реализираат во прво, второ, трето и четврто одделение. Така во наставната програма по Запознавање на околината, една од развојните цели е,, Ученикот/ученичката да се поттикнува на хуманите односи меѓу половите..,, , а една од конкретните цели, на пример  е: ,,Ученикот/ученичката да се поттикнува да ги почитува разликите (пол, надворешен изглед..),, и сл. Целите од наставните програми се реализираат преку најразлични активности на учениците, со користење на различни извори на учење.

134. Во програмата Животни вештини, која се реализира од прво до девето одделение (на часот на одделенската заедница од второ до девето одделение и интегрирано во часовите од другите предмети во прво одделение), во темата: ,,Јас и другите: општествени односи,, се наведени цели кои се однесуваат на почитување на другите. Преку работилници со учениците, непосредно и во меѓусебна комуникација, учениците се здобиваат со знаења, усвојуваат ставови и се стекнуваат со вештини за родова еднаквост, разликите и почитувањето на разликите. 

135. Секторот за еднакви можности  при Министерството за труд и социјална политика, од јануари 2008, година во партнерство со Министерството за образование и наука го спроведува проектот Родово сензитивно образование. Во рамките на овој проект, во текот на 2008   реализирани се 15 дводневни обуки за наставниот кадар од основните училишта во РМ. Целта на овие активности е стекнување на вештини и знаења на наставниот кадар од основното образование за основните концепти на родовиот развој и инкорпорирање на родовиот концепт во наставните програми и планови, отстранувајќи ги предрасудите и стереотипите кои се присутни во образовниот процес.  

136. Во Програмата за работа на Бирото за развој на образованието за  2010 година , покрај останатото, изработена е Методологија за вреднување на учебниците, при што земена е предвид родовата рамноправност,  како и отстранување на стереотипите и предрасудите. Со нејзиното донесување, систематски и стручно  ќе се анализираат учебниците и другите училишни помагала, а тоа ќе придонесе за   подобрување на нивниот квалитет.   

137. Од  предвидените активности, кои се застапени во наведениот период од  НПАРР,  Секторот за професионален развој на воспитно- образовниот кадар и советодавна стручна  работа, Одделението за изработка на програми  и критериуми за професионален развој на воспитно-образовниот кадар, ја прифати понудената обука со наслов Родови односи, развој и женски човекови права, од Здружението за елиминација, солидарност и еднаквост на жените на Република Македонија -  ЕСЕ и ја внесе во Каталогот на програми за обука на наставниците во текот на работењето и на понудувачите на обука и услуги за 2007 година. Истата им беше понудена на училиштата на избор.Од базата на податоци за избор на обуки на наставниците за 2007 година за наведената тема не се определило ниту едно училиште од циклусите училишта III до VI циклус. 

138. Во учебната 2008/2009 година стапи во сила  задолжителното средно образование. За сите ученици од основното, односно задолжителното средно образование е обезбеден бесплатниот превоз во случај да учат на оддалеченост 2 односно 2,5 км од нивното живеалиште, а таму каде нема организиран превоз им е обезбедено сместување во ученички дом и бесплатни учебници. За  учениците од средното образование  чии родители се корисници на социјална парична  помош, преку Проектот за условни парични трансфери е обезбедена  финансиска поддршка која е условена со редовно посетување на наставата. 

139. Во насока на имплементирање на ефективни мерки во обласа на образованието во однос на Ромите, а во контекст на Препораката 28 на Комитетот,во учебната 2005/06 година Ромскиот едукативен фонд со седиште во Будимпешта, Унгарија одобри и целосно финансираше проект за стипендирање и менторирање на средношколци Роми во Република Македонија.Овој проект беше аплициран од страна на Фондацијата Институт Отворено Општество Македонија во партнерство со Управата за развој и унапредување на образованието на јазиците на припадниците на заедниците, а имплементиран од страна на Фондацијата Институт Отворено Општество Македонија.

140. Со овој проект беа опфатени вкупно 657 ученици Роми од прва до четврта година средно образование.Учениците Роми покрај тоа што добиваа финансиска помош – стипендија, исто така, имаа и ментор (еден од професорите кои предаваат во училиштето). 

141. Министерството за образование и наука согласно со Националната стратегија за Роми и Акцискиот план за образование, во учебната 2008/09 година додели 650 стипендии за ученици Роми ( од кои 305 девојчиња), кои беа запишани во прва година средно образование. Ова претставуваше стимулативна мерка  и поттик на учениците Роми да го продолжат своето образование и истото успешно да го завршат.

142. Имајќи ги предвид позитивните искуства на ваквите програми, Министерството за образование и наука и во учебна 2009/10 година заедно со Ромскиот образовен фонд го лансираше Проектот за стипендирање и менторство на 800 ученици Роми и туторство за сите 1606 средношколци Роми запишани во средно образование-мерка за дополнителна помош во насока на постигнување на подобри резултати на сите ученици. Доделени се 455 стипендии (од кои 258 се девојчиња), кои следат средно образование и нивниот успех е добар (3,00). 

143. Сите овие мерки делуваат стимулативно, а како резултат подобрена е опфатеноста на учениците/чките од ромската заедница
 .

144. Последните години се забележува  раст на бројот на запишаните ученички и од другите етнички заедници  во средното образование :

	Учебна година
	Албанки 
	Турчинки
	Босанки

	2006/2007
	9791
	1072
	283

	2007/2008
	10731
	1172
	317

	2008/2009
	11380
	1220
	333

Во однос на имплементацијата на Препораката 20 на Комитетот, за преземање на мерки за подигање на свеста и образовна кампања, а со цел леснет пристап  на учениците/чките од руралните средини,Република Македонија отвори средни училишта или дисперзирани паралелки во руралните средини. Како примери можат да се наведат основањето на средното училиште во Општина Липково, Општина Центар Жупа,  дисперзираните паралелки во Општина Маврово и Ростуше, Општина Врапчиште и др.  

146. За подигнување на јавната свест за зголемување на опфатот и намалување на осипувањето од образовниот процес на девојчињата од етничките заедници и од руралните средини, одржани се голем број на кампањи и други активности, како на пример:

· медиумска Кампања за задолжителното средно образование,

· Кампања „Клучот е во наши раце”, благодарение на Ромскиот образовен фонд, го спроведуваше НВО Национален ромски центар во соработка со Управата за развој и унапредување на образованието на јазиците на  заедниците и Секторот за унапредување на основното и средното образование. Кампањата е започната од 2006 година и се уште трае. Преку неа, се мотивираат  ромските родители да ги вклучат нивните деца во образовниот процес, како и намалување на осипувањето. Во рамки на кампањата се изработи и прирачник за спречување и заштита  од дискриминација во воспитно-образовниот процес.   

· Од страна  НВО се одвиваа трибини за влијанието на инфаструктурата врз времето на жената во руралните средини, Како да се зголеми уписот на девојчињата во средното образование од Публикацијата „Кон родово сензитивна Македонија” (ЦИКП)

147. Трендот на зголемен опфат на студенти во високото образование е сличен на тој во средното образование. Постоењето на голем број на високо образовни институции, како државни така и приватни во академската 2008/2009, година 94 факултети овозможи олеснет пристап и можност за поголема изборност. Отворањето на 46 дисперзирани студиски програми во 15 градови: Скопје, Битола, Штип, Тетово, Кавадарци, Дебар, Велес, Стуга, Крива Паланка, Кичево, Прилеп, Гевгелија, Свети Николе, Берово и Пробиштип, овозможи намалување на трошоците за студирање и зголемување на опфатот и на женскиот пол во високо образовните инстиуции. За подигнување на јавната свест за потребата од високо образование се одвиваше Кампања за запишување во високо образование.

148. Во однос на унапредување на родовиот концепт во 2008 година се воведоа додипломски родови студии при Филозофскиот факултет на Универзитетот „Св.Кирил и Методиј” Скопје.

149. Последниве години се даде акцент и на образованието на возрасните. Почна со работа Центарот за образование на возрасни(2008година), меѓу  реализираните активности се и:

- Програма за дооформување на средното стручно образование за  возрасни во Општина Арачиново со која се опфатени 28 жени од албанската етничка заедница,

- Обука за стекнување на специфични знаења од англиски јазик за угостителската дејност вклучени 31 жена.

150. Со проектот за Доживотно учење  кој имаше за цел подигнување на свеста за образование на возрасните и стекнување на одредени вештини беа  опфатени 9 општини: Шуто Оризари, Чаир, Липково, Штип, Конче, Радовиш, Чашка, Битола и Зајас. На овие работилници учествува над 60% жени од сите етнички заедници. 

151.  Од  2010 година  воведена е програма за олеснето  запишувањето на возрасните во високо образовните институции  и тоа жени можат  да се запишат  на возраст од 35 години па нагоре,а мажи од 45 години па нагоре.висината на уписнината  на  факултетите е 200 евра .

152.  Од почетокот на  ноември 2010 година,  од обезбедениот кредит на Светска  банка  во висина од 25 милиони денари,  започна  реализацијата  на мега Проектот за условен паричен надоместок за средно образование. Сите корисници на социјална парична помош што имаат деца запишани редовно во средно училиште можат да го остварат правото  за  месечен надоместок . Децата потенцијални корисници, треба да имаат завршено основно образование, вообичаено на 14 години и да не се постари од 17 години на денот на запишување, односно во случај на дете со попреченост да не е постаро  од 25 години.  Се очекува програмата да трае до 2014 година.

153. Министерството за информатичко општество како орган на државната управа постои од август 2008 година и има за цел воведување и промовирање на информациско-комуникациска технологија во сите сфери на живеење, подигање на јавната свест и едукација за значењето на развојот на информатичкото општество и за користењето на придобивките од него, за сите граѓани на Република Македонија, како и зајакнување на образовниот процес и подигнување на комјутерската писменост кај учениците од основните и средните училишта на целата територија и тоа конкретно со проектот ,,Компјутер за секој ученик˝. 
154. Во текот на 2007 година во рамките на проектот ,,Светот на дланка-бесплатни интернет клубови˝ беа отворени 15 бесплатни интернет клубови низ целата територија на Република Македонија.
155. Министерството за информатичко општество во текот на 2010 годин започна и со реализација на проектот ,,Ви-Фи˝ точки во руралните среднини преку кој настојува на сите граѓани на РМ да им обезбеди бесплатен интернет пристап, кој дополнително ќе придонесе за намалување на информацискиот јаз. 

156. Со Проектот „Комјутер за секое дете” - беше предвидено и се обезбеди компјутерска опрема за секој ученик во основните и средните училишта на целата територија на Република Македонија, вклучувајќи ги и руралните средини и средините каде што живеат етнички малцинства. Во текот на учебната 2007/2008 година дистрибуирани се 98.710 компјутерски работни места. Оваа количина на компјутерска опрема ги задоволи потребите на сите средни училишта и 45% од потребите на централните основни училишта. Во 2010 се дистрибуирани уште 65.000 компјутерски работни места со што е докомплетирана и потребата на сите основни училишта за учениците од 4 до 8 одделение. Вкупно 163.710 компјутерски работни места во средно и основно образование од 4 одделение до 4 година средно. Исто така , дистрибуирани се 53.000 преносни компјутери за учениците од 1 до 3 одделение од производителот Интел. Овие преносни компјутери се хардверски и софтверски приспособени за образовните потреби на учениците од оваа возраст. На наставниците од сите основни и средни училишта им се доделени вкупно 22.000 наставнички лаптопи. Целосното имплементирање на овој проект, ќе придонесе за подигнување на образовното ниво, кое пак од друга страна ќе помогне во намалување на стапката на откажување од училиштата кај девојчината од ромската и албанската етничка заедница и девојчината што живееат во руралните подрачја и нивно реинтегрирање во образовниот процес. Планирањето и имплеменмтирањето на активностите во рамките на проектот, се извршуваа во координација со Министерството за образование и наука и други релевантни институции. 
157.  Во рамките на активностите на проектот „Светот на дланка” - отворање на бесплатни интернет клубови, Министерството за информатичко општество досега отвори 22 бесплатни интернет клубови во поголемите градови на Република Македонија. Овие клубови се наменети за користење на бесплатен интернет за сите граѓани без разлика на пол, возраст, национална или етничка припадност. Со цел определување на динамиката и структурата на интернет корисниците во бесплатните интернет клубови, Министерството за информатичко општество преку вработените лица во интерент клубовите низ територијата на РМ секојдневно водат евиденција, распределена и по пол, за посетеноста на клубовите и стапката на користење на информатичките технологии од страна на граѓаните. Врз основа на добиените податоци, планирано е во иднина да се подготви детална анализа која , врз основа на добиените резултаи , може да послужи како основа за промовирање на активности кои ќе го поттикнуваат и зајакнат постојниот капацитет на интернет клубовите, како и да промовираат повисока стапка на примена на инфомациските технологии од страна на женската популација во руралните средини
.
158. Министерството за информатичко општество при донесување на стратегии за развој на Информатичкото општество во Република Македонија, заклучува дека овие стратегии не треба да се концентрираат само на поразвиените делови, по градовите и нивните околини, туку и на тие предели, каде можеби поради географската позиција и други причини, развојот на информатичкото општество не се одвива според посакуваната брзина. Како придонес за процесот за развивање на информатичкото општество во нашата земја е и проектот за поставување на интернет киосци по руралните места, преку кои ќе им се овозможи и на граѓаните од руралните средни да имаат лесен и брз пристап до современите информатички технологии и интернет ресурси.  Планирано е поставување на 680 интернет киосци групирани во 13 региони, во зависност од населеноста и структурата на регионите. Досега се инсталирани близу 400 интернет киосци, а целосната имплементација на проектот се очекува до крајот на оваа година.

Член 11         Вработување

159. Согласно со Уставот на Република Македонија, (член 32, став 1) секој има право  на работа, слободен избор на вработување, заштита при работењето и материјална обезбеденост за време на привремена невработеност, секому под еднакви услови му е достапно секое работно место без каква и да е дискриминација ,вклучувајќи ја и дискриминацијата по основа на пол. 

160. Со  трудовото законодавство на Република Македонија и на жените и на мажите мораат да им бидат обезбедени еднакви можности и еднаков третман при вработувањето, напредувањето во работата, оспособувањето, образованието, преквалификацијата, платите, наградувањето, отсуството од работа, условите за работа, работното време и откажувањето на договорот за вработување. Остварувањето на правата од работниот однос  е унапредено и  со донесувањето на Законот за продонесите од задолжително социјално осигурување со што покрај остварувањето на правото за здравствено осигурување ,постојано се остварува и правото на пензиско инвалидско осигурување со  редовно плаќање на придонесите. Пред  донесувањето на овој Закон,  редовно се остваруваше само правото на платен придонес за здравствено осигурување.

161.  Не се смета за дискриминација  ниту смеат да бидат основ   за дискриминација Мерките кои се однесуваат   на  посебната заштита и помош на определени категории на  работници, предвидени со Законот за работни односи, колективни договори и  договори за работа,  кои се однесуваат на посебната заштита и помош на определена категорија на работници, а особено на оние за заштита на инвалидите, постарите работници, бремените жени и жените кои користат некое од правата од заштита на мајчинството, како и одредбите кои се однесуваат на посебните  права  на  родителите,  посвоителите  и  штитениците
162. Половата еднаквост е запазена и при објавување на слободните работни места.  При тоа  работодавчот не смее слободното работно место да го објави само за мажи или само за жени, освен ако определениот пол е неопходен услов за вршење на работата.Исто така, работодавачот не смее да го условува склучувањето на договорот за работа со податоци коишто не се во непосредна врска со работниот однос. При склучување на договор за вработување кандидатот не е должен да достави доказ за здравствената способност, освен ако работодавачот на своја сметка го испрати на здравствен преглед. (Службен весник на РМ, бр. 16 од 5.2.2010 година )

163. АВРМ учествуваше во значајни проекти, меѓу кои и КАРДС проектот – Политика за вработување II, што резултираше со изготвување на два значајни документи: Национална стратегија за вработување 2006-2010 и Националниот акциски план за вработување 2006-2008 кои беа усвоени од Владата на РМ во декември 2006 година. Во насока на реализирање на овие два документа, со цел зголемување на вработеноста и поттикнување на самовработувањето, како и заради успешно спроведување на политиките/мерките за вработување предвидени и во  Програмата за работа на Владата на Република Македонија 2006-2010, се изготвуваат оперативни планови за активните програми и мерки за вработување, во кои се дефинираат видот на активните мерки за вработување, целните групи, потребните средства и изворите на средства, како и конкретните активности со утврдени рокови за субјектите надлежни за нивна реализација. 
164. Во 2006 година Агенцијата за вработување учествуваше во реализацијата и на следниве проекти кои имаат за цел поттикнување на вработувањето:

· Проект на УНДП “Посредување за вработување на високо-образовани млади , невработени “ - Фаза 2;
· Проект на УНДП “Програма за креирање на работни места”;
· Проект  на УНДП “Партнерство за креирање работни места, Самовра​бо​ту​​ва​ње”;
· Проект “Декада за вклучување на Ромите (2005-2015)”.
165. Во текот на извештајниот период Агенцијата за вработување спроведе повеќе видови активности, во насока на поттикнување на вработувањето и зголемување на вработливоста на невработените лица, меѓу кои:

· Реализација на програмите за подготовка за вработување (обука, преквалификација или доквалификација) - Агенцијата за вработување како редовна дејност врши обука, преквалификација или доквалификација за познат работодавач согласно со Законот за вработувањето и осигурување во случај на невработеност и Правилникот за обука, преквалификација или доквалификација на невработените и други лица.

· Доделување на финансиски средства од Посебниот фонд за вработување и работење на инвалидни лица - Посебните услови и погодности за вработување на инвалидните лица се уредени со Законот за вработување и работење на инвалидни лица, додека условите и начинот на доделување на средствата од  Посебниот фонд се пропишани со Правилникот за критериумите и начинот на доделување на средствата од Посебниот фонд за обезбедување на услови за вработување и работење на инвалидни лица. Согласно со овие акти, финансиски средства од Посебниот фонд се доделуваат по следниве основи:
1. вработување на инвалидно лице на неопределено време;
2. адаптација на работно место;
3. набавка и опрема и

4. работно оспособување на инвалидни лица заради вработување

· Пофесионална ориентација

· Работни клубови -  Во работните клубови се спроведувани повеќе активности и тоа:
· Отворена канцеларија;

· Работилници, предавања, интервјуа;
· Обуки за компјутери и познавање на странски јазици;
· Индивидуални планови за вработување и други.

166. Покрај наведените активности, кои спаѓаат во делокругот на работењето на Агенцијата за вработување, согласно со Закон, почнувајќи од 2007 година се спроведуваат активности за реализација на годишните оперативни планови на активни програми и мерки за вработување, каде дел од програмите и мерките се насочени кон директна финансиска поддршка за поттикнување на вработувањето, во смисла на доделување грантови за стимулирање на претприемништвото кај невработените лица, дел се насочени кон субвенционирање на вработување, а дел од мерките имаат за цел да ги зајакнат капацитетите и зголемат вештините на невработените лица со цел нивно полесно вработување 
.

167.  Долгорочна цел на програмата  за самовработување е намалување на невработеноста и сиромаштијата преку започнување на нови бизниси (семејни бизниси). Програмата се реализира преку обука на заинтересирани невработени лица за осознавање на претприемништвото, изготвување на солидни и одржливи бизнис планови, помош при регистрација на сопствен бизнис и субвенција за започнување на бизнисот. За реализација на секое самовработување се предвидува поддршка со неповратни средства во вид на директна поддршка за набавка на опрема и репроматеријали, потоа обука за водење бизнис, ваучер систем за изработка на бизнис план и поддршка при регистрирање на бизнисите.

	Година
	Регистрирани фирми
	Мажи 
	Жени

	2007
	559
	417 (74,6%)
	142 (25,4%)

	2008
	529
	326 (62%)
	203 (38%)

	2009
	654
	409 (63%)
	245 (37%)

	30.09.2010
	679
	
	


168. Со цел да се поттикне женското претприемништво како Препорака 34 на Комитетот,пре земени се следните активности:

Согласно со член 2, точка 3 од Програмата за развој на претприемништвото, конкурентноста и иновативноста на МСП во 2010 година, (Сл. Весник бр. 5/2010 и 74/2010), предвидена е активност -  Кофинансирање на проекти на бизнис центрите за поддршка на мали и средни претпријатија (МСП). Еден од поднесените и евалуираните проекти кој ќе биде кофинансиран согласно со оваа програмска активност од страна на МЕ е Проектот. Интерактивни напредни обуки на постојни жени претприемачи кои имаат оформено сопствен бизнис во последните три години, поднесен од Фондацијата за развој на МСП –Куманово.

169.  Во рамки на Проектот - Градење на капацитети за создавање на економија базирана на знаење, финансиран од Австриската развојна соработка, односно активноста –Истражување на жените претприемачи, изработена е Брошура “ Жените претприемачи во Република Македонија” која беше промовирана за време на манифестацијата организирана по повод светскиот ден на претприемачот (16 април2010)

 170. АППРМ(Агенција за подршка на претмприемништвото во Република Македонија) предвидува посебна програмска активност –Организирање на обуки за женско претприемништво , во рамки на Програмата за работа за 2011 година.

171.  Реализирани проектни задачи во подршка на жените претприемачи во РМ

· Јакнење на претприемничките вештини на жените во бизнисот- реализирано од БАС Mакедонија, 2009. Во периодот септември-декември 2009 беа организирани шест  тридневни работилници во шест различни градови и тоа во Битола, Охрид, Струмица, Куманово, Скопје и Тетово. Вкупниот број на обучени жени во претприемништвото со таканаречената ЦЕФЕ методологија е 151.

· Поддршка и развој на женското претприемништво во Тетовскиот регион- реализирано од Министерство за економија во соработка со ЕСА Тетово, 2008. Цел на проектот беше придонес за подобрување на ефикасноста на меџанирање на бизнисите од страна на жените претприемачи преку организирање на обуки и консултации за постоечките и новите бизниси.

172. Програмата за формализирање на започнати бизниси од страна на невработени лица и нивно легално вклучување на пазарот на трудот ,е во функција на намалување на сивата економија. Програмата се реализира преку обезбедување помош при регистрација на постојниот неформален бизнис на лица кои неформално имаат искуство во вршење на дејноста и на кои им е потребна субвенција за формализирање на бизнисот.

	Година
	Регистрирани фирми
	Мажи 
	Жени

	2008
	113
	78 (69%)
	35 (31%)

	2009
	250
	176 (70%) 
	74 (30%)

	30.09.2010
	249
	188 (66%)
	61(24%)


173. Во Оперативниот план на активни програми и мерки за вработување за 2010 година за првпат се воведе и имплементира Програма за промоција на претприемништвото преку постоечки бизнис инкубатори и обука за одделни занимања и вештини кои се дефицитарни на пазарот на трудот. Цел на Програмата е да се поттикне претприемништвото и креирањето на работни места во малите и средни претпријатија, коишто се извозно ориентирани и креираат производи базирани на информатичко-комуникациска технологија . Со ова се овозможува поголема конкурентност на пазарот на трудот на лицата опфатени со оваа програма и креирање на нови работни места. Врз основа на резултатите од Пилот анкетата за потреба од нови работни места спроведена во 2009 година во Град Скопје спроведени се обуки насочени кон занимања и дејности за кои  има недостиг на вештини (Дизајн на производ и ЗД дизајн). Обуката е завршена и доделени се сертификати на 31 невработено лице. Се очекува на лицата кои успешно ја завршиле обуката, значително да им се зголемат можностите за вработување.

174. Исто така, согласно со овој оперативен план се спроведува и Програмата за економско јакнење на жени-жртви на семејно насилство во 5 пилот општини (Скопје, Тетово, Куманово, Кавадарци и Битола). Цел на Програмата е на жени-жртви на семејно насилство да им се обезбеди финансиска поддршка за субвенционирање, самовработување и обука за одделни занимања кои се дефицитарни на пазарот на трудот. Со Програмата  се опфатени евидентирани невработени жени-жртви на семејно насилство кои се евидентирани и во Центарот за социјални работи со статус на жена-жртва на семејно насилство како корисник на социјални услуги, утврден со наод и мислење на стручен тим во рамките на ЦСР. Со мерката субвенционирање до 30.9.2010 година се вработија 8 лица , додека со мерката самовработување 20 кандидатки имаат регистрирано сопствен бизнис и тоа 6 во Занаетчиската комора како занаетчии, а останатите 14 во  Централен регистар на РМ како ДООЕЛ или ТП. Покрај сите направени напори за анимирање на жените-жртви на семејно насилство за мерката Обука за занимања и вештини кои се дефицитарни на пазарот на трудот, покажаниот интерес е незадоволителен и од тие причини имплементацијата на оваа мерка ќе  продолжи и наредната 2011 година на територијата на целата држава.
175. Резултатите од реализацијата на годишните оперативни планови на активни програми и мерки за вработување  евидентира и учество на жени.
  

176. Реализацијата на програмите за подготовка за вработување и учеството на жените во спроведувањето на истите е следна:

· Во 2006 година на подготовка за вработување биле вклучени 3216 лица (вклучувајќи го и бројот на лицата чија подготовка започнала во 2005 година, а завршила во 2006 година), а 2175 лица засновале работен однос. Според дејноста на работодавачот за чии потреби се спроведени подготовките за вработување најголем број од лицата 2053 (64%) биле вклучени во текстилната индустрија и 825 (26%) во чевларската индустрија. Ако се има во предвид дека текстилната и чевларската индустрија регрутираат претежно женска работна сила, може да се изведе заклучок дека поголемиот број од вклучените 3216 и вработените 2175 лица во 2006 година се жени. 

· Во 2007 година биле вкупно 3866 лица, а засновале работен однос на неопределено време 2526 лица (вклучувајќи го и бројот на лицата чија подготовка започнала во 2006, а завршила во 2007 година). Според дејноста на работодавачите кај кого се спроведени подготовките, најголем број од лицата, 2759 (71,37%) биле вклучени во текстилната индустрија и 725 (18,75%) лица биле вклучени на подготовка во дејности за производство на кожа и предмети од кожа  (најголем дел во чевларската индустрија). Според тоа и за 2007 година може да се изведе заклучок дека поголемиот број од вклучените 3866 и вработените 2526 лица во 2007 година се жени. 

· Во 2008 година од вкупно вклучените 2543 лица (вклучувајќи го и бројот на лицата чија подготовка започнала во 2007, а завршила во 2008 година) 2020 лица (79%) се жени. 

· Во 2009 бројот на лица кои ја започнале и завршиле подготовката во 2009 и оние чија подготовка започнала во 2009 а завршила 2010 е 244 од кои 187 (77%) се жени. 

· Додека во 2010 година со состојба 30 септември  бројот на лица кои ја започнале и завршиле подготовката  во овој период и оние чија подготовка е во тек е 131 од кои 75 (57%) се жени. Од претходно изнесеното се констатира дека во обука преквалификација или доквалификација во сите години од извештајниот период учестувале поголем број жени во однос на мажите.

177. Цел на Мерката практиканство како подршка за прво вработување  е да се опфатат млади невработени лица до 27 годишна возраст, заради стекнување на одредени практични знаења и вештини, со што ќе им се овозможи подготвени да се вклучат на пазарот на трудот

	Година
	Учесници
	Жени

	2008
	141
	86 (61%)

	2009
	120
	60 (50%)

	2010
	150
	89 (59%)


178.  Целта на активностите во работните клубови во центрите за вработување е да се поттикнува иницијативата и да се зајакнуваат капацитетите на лицата кои бараат вработување за успешно птретставување на пазарот на трудот, успешно барање работа и вработување. Во работните клубови во центрите за вработување покрај другите редовни активности се организираат и реализираат краткорочни обуки за невработените лица и тоа обуки за компјутери и познавање на странски јазици.
179. Во рамките на редовните активности на Агенцијата за вработување на Република Македонија се реализираат и активности за професионална ориентација, при што центрите за вработување ги даваат следниве услуги и помош при изборот на занимањата и вработувањето:
· Информирање за карактеристиките на занимањата, можностите за продолжување на образованието во средните и високообразовните установи, потребите од одделни занимања и можностите за вработување и др.;
· Професионална ориентација - советување врз основа на испитувањето на професионалните интереси, општи и специфични способности и други карактеристики на личноста на клиентите;
· Професионална селекција - селекција на кандидати за обука, преквалификација или доквалификација и помош на работодавците при изборот на кандидатите за нови вработувања
.
180. Согласно со Препораката 34 на Комитетот во однос на пристапот на жените до кредити,Владата на Република Македонија преку Агенцијата за вработување од 2008 година го спроведе и Проектот за самовработување со кредитирање. Со овој проект се доделуваат кредитни средства под многу поволни услови на заинтересираните невработени лица да започнат сопствен бизнис, со цел самовработување и отворање на нови работни места.

          Во 2008 година, Управниот одбор на Проектот одлучувал по 5599 поднесени барања за кредит од кои 1461 се жени или 26% од вкупно поднесените барања во 2008 година. Од нив одобрени се 3493 барања (898 се жени или 26%).

181. Во 2009 година, Управниот одбор на Проектот одлучувал по 1122 поднесени барања за кредит од кои 350 се жени или 31% од вкупно поднесените барања во 2009 година. Од нив одобрени се 884 барања (280 се жени или 32%).

182. Агенцијата за вработување на РМ на 30.9.2010 година објави Јавен оглас до заинтересираните невработени лица кои сакаат своето вработување да го решат со оваа активна мерка.  По завршување на конкурсот  ќе следат активности околу рангирање и одобрување на најдобрите бизнис планови и исплатата на одобрените кредитни средства.

 183. Во рамките на КАРДС проектот – Политика за вработување II, во компонентата 2 –Техничка помош за институционална изградба како поддршка на политиката за вработување, една од клучните содржини на проектот беше и делот - Анализа на потребите од вештини. Во рамките на оваа компонента од Проектот во 2006 година се спроведе обука на вработени од 30-те центри за вработување и вработени од централната служба на Агенцијата за вработување. Почнувајќи од 2006 година, Агенцијата за вработување секоја година врши анализа на потребите од вештини што придонесува за зголемување на сознанијата на состојбите и очекуваните промени на пазарот на трудот, потребите од квалификации и одредени профили на занимања кои работодавачите не можат да ги задоволат, а сознанијата за потребите на пазарот на трудот се користат и при креирањето на мерките во годишните Оперативни планови за програми и мерки за вработување.

184. Од податоците на агенцијата може да се констатира, дека иако во голем дел на програмите и мерките учеството на жените е поголемо во однос на мажите (обука, преквалификација или доквалификација за познат работодавач, обуки за компјутери и познавање на странски јазици во работните клубови, професионалната ориентација, програмата за практиканство), сепак во некои програми, како што се програмите за самовработување и формализирање на постојни бизниси, како и во Проектот за самовработување со кредитирање, жените учествуваат со помалку од 40% во однос на мажите.  Со цел да се зголеми учеството на жените на пазарот на трудот постои потреба за продолжување специфични активни мерки насочени кон целната група на невработени жени.
185.     Учеството на  жените  во државната  администрација ,како и етничката застапеност, во извештајниот период  бележи позитивен тренд.

186. Со Законот за полиција
 е утврдено дека: при вработување  во полицијата  се почитува принципот на еднаква застапеност на половите. Од вкупниот број на вработени, 16,05 % се припадници на женскиот пол, со тенденција таа бројка постојано да се зголемува.

187.  Процентуалниот приказ на застапеност на жените во персоналната структура на МО и АРМ е следниов:

· Во персоналната структура на Министерството за одбрана  процентот на вработени жени е 34,4 %.    
· Во кадровската структура на Армијата на Република Македонија процентот на учество на жените е  9,7%, од кои: офицери 8,1%, подофицери 11%, професионални војници 2,6 % и административен персонал 36,6%.

188. Формални пречки и ограничувања за учество на жените на сите систематизирани работни места во МО и  работните должности утврдени со актот за  формација во АРМ нема и истите се вработени во сите структури, согласно со принципите на стручност и компетентност.

189.  Во рамки на приоритетите на Владата Република Македонија за интегрирање во НАТО и ЕУ, забележан е позитивен тренд во однос на учеството на жените во мировните и хуманитарните  мисии,предводени од ОН, НАТО и ЕУ.Во изминатиот период повеќе од 70 жени ,цивилни лица и воени старешини ,вработени во Министерството за одбрана и Армијата на Република Македонија учествувале во хуманитарни и мировни мисии во странство,а вработена  во МВР, на работно место главен инспектор,беше набљудувач на ОН во Либерија во периодот 2005-2007 година. 
Член12     Здравство

190. Во рамките на процесите за интеграција во Европската Унија, Рублика Македонија ги транспонира правните документи во областа на здравјето во Мултииндикативната развојна програма и Националниот развоен план (НПАА) до 2013 година. Законската регулатива ја сочинуваат: Уставот на Република Македонија, Законот за здравствената заштита, Законот за здравственото осигурување, Законот за евиденции во областа на здравството,  Законот за ментално здравје, Законот за семејство, Законот за прекин на бременоста, Законот за лекови, Законот за заразни болести,  Законот за работни односи, Законот за заштита на здравјето и безбедност на работното место,  Законот за заштита на лични податоци, Законот за еднакви можности на жените и мажите и др.  
191. Владата финансира секоја година вкупно 14 превентивни програми, од кои посебно внимание имаат програмите од интерес за заштита на здравје на жената, децата и младите. 

192. Програмите кои се донесуваат во континуитет и содржат мерки, задачи и активности за здравствена заштита на населението во Република Македонија, а се однесуваат на женската популација или содржат  специфични компоненти се:

1. Програма за активна здравствена заштита на мајките и децата во Република Македонија во 2010 година.

2. Програма за превентивна здравствена заштита во Република Македонија за 2010 година.

3. Програма за рана детекција на малигни болести во Република Македонија за 2010 година.
4. Програма за заштита на населението од ХИВ СИДA за 2010 година

5. Програма за заштита на населението од туберкулоза 

6. Програма за систематски прегледи

7. Програма за целосно здравствено осигурување

8. Програма за имунизација

и останатаи програми
193. Во Република Македонија формиран е Национален комитет за безбедно мајчинство во рамките на Министерството за здравство. Комитетот ја следи здравствената состојба и заштита на мајките и децата. Во досегашниот период со финанасиска подршка на УНИЦЕФ, извршена е проценка на состојбите со антенаталната, перинаталната и постнаталната грижа. Извршен е увид во работата и состојбите во однос на кадар, опрема и простор во породилиштата. Врз основа на оваа проценка се изработи Национална стратегија за безбедно мајчинство која во моментов е предадена во Министрството за здравство. За сите проблеми во оваа област министерот за здравство бара стручни совети и активности од Комитетот. 

194. Со оглед на распространетоста на употребата на абортусот како метод на контрацепција а и поради ниската стапка на употреба на модерни контрацептиви (9.8%), во 2008, Институтот за Јавно Здравје со подршка на УНФПА изработи Стратешка проценка на политики, програми и состојби во земјата. Оваа проценка ја потврди потребата за системско и континуирано ангажирање на сите сегменти во опшеството за да се подобри нивото на едукација и да се превенира несаканата бременост како и да се зголеми потребата и користењето на модерните методи за контрацепција. Министерството за здравство, со поддршка на УНФПА, формираше работна група за изработка на Национална стратегија за сексуално и репродуктивно здравје 2010 - 2020 година , што е во постапка за усвојување на Влада. Визијата на оваа стратегија е :

“До 2020 година, населението на Република Македонија треба да има подобро сексуално и репродуктивно здравје, преку обезбедубање на подобар пристап и квалитет на здравствените услуги на секој поединец”. Исто така со подршка на УНФПА, Министерството за здравство и Институтот за јавно здравје отворија 19 младински советувалишта за сексуално и репродуктивно здравје во центрите за јавно здравје
.

Со цел да се промовираат овие советувалишта, во текот на 2010 во рамките на истиот проект , ангажирани се и превентивните тимови кои преку посети на училишта и рурални средини вршат едукација и промоција на центрите. 

Заради потребата да се стандардизира и подобри квалитетот на абортус, Министерството за Здравство со подршка на УНФПА во 2010 година изработи Стандарди за квалитет и грижа за абортус.Министерството за здравство формираше работна група за евалуација на Национална стратегија за ХИВ СИДА 2007 - 2012 година. Тековната стратегија, како и наредната стратегија, која ќе се изработува за периодот 2012 -2016 година, предвидува специфични мерки за превенција за пренос на ХИВ инфекција од ХИВ позитивна мајка на својот плод во текот на бременоста, актот на породување и доењето. Исто така, стратегијата предвидува активнсоти за превенција на ХИВ кај младата популација, вклучувајќи ги младите девојчиња и жени. 
Во текот на 2010 година, Програмата за ХИВ/СИДА на ОН ја иницираше агендата за забрзан пристап на младите жени и девојчиња до превентивните сервиси за ХИВ/СИДА. Агендата е препорака на Бордот за координирање на програмата на УНАИДС на глобално ниво, со која секоја змја ги одредува приоритетите за имплементација. Во Македонија, се изврши мапирање на сервисите за превенција, третман грижа и поддршка за ХИВ/СИДА за млади жени и девојчиња. 

195. Заради намалување на позитивната развојна тенденција на вкупниот број на новозаболени од малигни неоплазми, донесена е Програма за рана детекција на малигни заболувања во Република Македонија за 2010 година која се однесува на: 

· Активности за рано откривање и спречување на болестите на репродуктивните органи кај жената во Република Македонија, вклучувајќи  пилот скрининг на ракот на грлото на матката 
· Скрининг за рак на дојката за популацја на сите жени во Македонија во популационата група 40-55 години 

196. Во вкупниот  број на смртност  на жените, со 49,7% се застапени болестите на генитоуринарниот систем. Неоплазмите се застапени со 4,8% во вкупно регистрираните заболувања на примарно ниво на здравствена заштита. 

197. Од карцином на грлото на матката заболуваат годишно околу 200 жени или околу 20 на 100000 жени, Во 2007г. регистрирани се вкупно 218 нови случаи од овој вид карцином со стапка од 21.4  на 100 000 жени
. 

198. Во 2007 година за прв пат беше изготвена Програма за рано откривање и спречување на болестите на репродуктивни органи кај жените во Република Македонија во која преку организирана кампања се изведуваа бесплатни ПАП тестови за жените на цела територија на Република Македонија во јавните и некои приватни гинеколошки установи и беа опфатени вкупно 17.000 жени.

199. Во 2008 година опфатот беше 12.000 и тоа независно и за осигурени и за неосигурени жени.

200. 2009 година преку Програмата за рано откривање и спречување на болестите на репродуктивни органи кај жените во РМ, право на бесплатен ПАП тест имаа 3000 неосигурени жени, и средствата предвидени за таа ставка се во потполност потрошени. Во исто време во 4 Центри за јавно здравје и тоа во ЦЈЗ Тетово подрачна единица Гостивар, ЦЈЗ Прилеп, ЦЈЗ Штип и ЦЈЗ Велес односно Подрачната единица Свети Николе беа спроведени активности за организиран скрининг со ПАП тестови со активно повикување на жените.Во моментот осигурените жени можност за бесплатен ПАП тест имаат и преку нивните матични гинеколози.

201. За 2010 година изготвена е Програма за рана детекција на малигни заболувања во рамките на која се издвоени средства за скрининг на грло на матка (едукативни семинари и сл) во висина од 250.000,00 денари.

202. За намалување на стапката на број на смртност  од рак на грло на матка во Република Македонија воведена е ХПВ вакцина за сите девојчиња на возраст од 9 до 15 години, бесплатно, во здравствена установа која има дозвола за вакцинација со оваа вакцина, како незадолжителна вакцинација („Службен весник на РМ бр.56/2008 година). 
203. Согласно со препораките на СЗО во последните 3 месеци од 2008 и во 2009, вакцината беше бесплатана и достапна и за повозрасни девојки и жени (до 26 годишна возраст), кои ќе сакаат да се вакцинираат. Од незадолжителната ХПВ вакцина во 2008 и 2009 година се дадени 12 000 дози. 

204. Од октомври 2009 година во Република Македонија е воведена задолжителна активна имунизација против хуман папилома вирус-ХПВ за сите девојчиња од 12-годишна возраст, со опфат на имунизација околу 50 %. Оваа задолжителна активна имунизација правно е регулирана со “Правилникот за имунопрофилакса, хемиопрофилакса, лицата кои подлежат на овие мерки, начинот на изведување и водење на евиденција и документација”( Службен весник на РМ бр. 65 од 12 мај 2010 година). 

205. Од 2007 година со измените на Законот за здравствена заштита („Службен весник на РМ” бр 5/07) почна да се спроведува Програмата за рано откривање, дијагностицирање и лекување на ракот на дојката во Република Македонија. Програмата е потполно бесплатна и жените кои сакаат да се прегледаат се ослободени од финанаски трошоци. Во 2007 година се прегледани 12 500 жени, во 2008 година бројот на прегледани жени изнесуваше 22 587, а во 2009 година бројот на прегледани жени е 36 000 жени.Една од целите на Програмата е во понатамошниот период да создаде услови за започнување на спроведување на организиран скининг на територијата на целата држава.

   206.  Со цел обезбедување  ефективен пристап  на жените до контрацептивните средства за одбегнување на абортусите, како Препорака 32 на Комитетот, во 2008 година е извршено истражување за  стратешка проценка на политика, квалитет и пристап до контрацепција и абортус во Македонија со поддршка на УНФПА, по што е изготвен Извештај што ги отсликува постоечките состојби за репродуктивното и сексуалното здравје во Македонија. По спроведу​вањето на ова истражување за посоодветно решавање на проблемите со сексуалното и репродуктивно здравје од промотивната актив​но​ст се изготви прирачник за советување за сексуално и репродуктивно здрав​је и исто така отво​рање на најмалку десет советувалишта за сексуално и репродуктивно здравје, како дел од институционалниот пристап до информациите од оваа област. Истражувањето е направено од Институтот за јавно здравје со поддршка на канцеларијата на УНФПА.
207. Во континуитет се спроведуваат активности со поддршка на Владата и меѓународните интервладини организации, како што се СЗО, УНИЦЕФ, УНДП, УНФПА, УСАИД, Светска банка и др. за едукација на младите луѓе за заштита од несакана бременост и сексуално преносливи болести, кои се изведуваат преку предавања, флаери, како и преку Советувалиште за сексуално и репродуктивно здравје - Скопје. Во  рамки на проектот „Подобрување на националниот одговор за сексуалните и репродуктивните права во Македонија“ отворени се 17  младински советувалишта за сексуално и репродуктивно здравје во рамки на Центрите за јавно здравје. Во овие советувалишта може да се добие бесплатен совет од  гинеколог, информативни брошури за сексуално и репродуктивно здравје, како и бесплатни кондоми и орални средства за контрацепција. Отворањето на овие центри е финансиски поддржан од УНФПА во рамки на проектот „Подобрување на националниот одговор за сексуалните и репродуктивните права во Македонија“. Во земјата од 2003 година до денес се изведуваат активности за пренвенција, третман, грижа и поддршка за ХИВ/СИДА кои се финансиски подржани од Глобалниот фонд за ХИВ/СИДА, туберкулоза и маларија и се во моментов најголема инвестиција во јавното здравство во однос на ХИВ/СИДА и сексуално преносливи болести.
208. Во текот на 2009 година регистрирани се вкупно 5648 абортуси со стапка од 22.36 абортуси на 100 живородени деца (2006г.-6164 абортуси или 27.3 абортуси на 100 породувања). Падот на стапката на абортусите не ја отсликува правата состојба, ако се знае дека може да биде резултат на субрегистрација, особено во периодот по приватизацијата на здравствениот сектор и отворање на приватни гинеколошки ординации 
. 

209. Контрацептивните средства (орални, механички, интраутерини, др.) се достапни со препорака (рецепт) од страна на гинеколог-акушер од примарната гинеколошка ординација. Оралните хормонски контрацептивни средства и другите средства се регистрирани согласно со Законот за лековите и медицинските помагала, а  начинот на регистрација на медицинските помагала во кои спаѓаат и кондомите се регистрираат согласно со Упатството за содржината на образецот на барањето и потребната документација која треба да се достави за запишување на медицинските помагала во Република Македонија од 24.7.2009 година. 

210. Примарната здравствената заштита на жените се остварува во рамките на гинеколошките ординации. Во 2008 година во Република Македонија врабо​те​ни се вкупно 307 специјалисти -гинеколози и акушери. Во повеке општини во земјата, нема гинеколошки ординации, што претставува проблем во остварувањето на здравствената заштита на жените, особено во рурарните средини.

211. Стапката на доенечка смртност во Р.Македонија во последната декада бележи континуиран тренд на опаѓање со мали осцилации. Во 2008 изнесуваше 9,7, додека во 2009 изнесува 11,7 на 1000 живородени 
 И покрај стабилната тенденција на опаѓање, Република Македонија сепак има значително повисока стапка на доенечка смртност во однос на земјите од Европска унија 
 .
212. Причини за доенечка смртност во изминатите три години во Македонија, 80% од смртноста на доенчињата е резултат на :

· перинатални причини (недоносени деца, деца родени со ниска родилна тежина, со вкупно учество во смртноста од 70%) и

· конгенитални аномалии (со вкупно учество во смртноста од речиси 15%) и се случуваат во првиот месец по породувањето и во голема мера се поврзани со она што се случува за време на бременоста (антенатална грижа).

213.  Во 2009 година, регистрирани се вкупно 278 умрени доенчиња (0 до 1 година), додека во 2008 година, регистрирани се вкупно 223 умрени доенчиња (0 до 1 година). Најголемо и најзначајно зголемување на смртноста во 2009 се должи на причини во перинаталниот период т.е. доенчиња починати поради предвремено раѓање и деца родени со ниска родилна тежина. 193 доенчиња во 2009 година се починати како резултат од горенаведените причини, што е зголемување за 45 случаи споредбено со 2008 г. и 49 случаи споредбено со 2007 г. На овие причини, се должи и зголемувањето на доенечката смртност во 2009 во однос на 2008 г.Од вкупно 278 умрени доенчиња во 2009 г., 219 (80%) починале во првиот месец, од кои 167 во првата недела од животот (60%). Понатаму, 33 доенчиња починале меѓу првиот и вториот месец (12%), 11 починале меѓу третиот и петтиот месец (4%), 15 починале меѓу шестиот и единаесетиот месец (4%). Причините во перинталниот период, исто така, влијаеа и на покачување на перинаталната смртност од 14,6 на 1000 раѓања во 2008, на 17 на 1000 во 2009г.

214. Процентот на породување во присуство на здравствен работник иако е висок (98%), тој е далеку помал кај ромската популација и изнесува само 82%. Сите регионални болници (17) обезбедуваат услуги и 24-часовна грижа при породување, без надомест без разлика дали бремената жена има здравствено осигурување или не. Но, дополнителните трошоци (на пр. за транспорт, отсуство од дома, и др. трошоци) можеби играат улога во отежнувањето на достапноста на ваквите услуги кај социјално исклучените и маргинализирани групи. 
215. На ниво на установи постои потреба за усогласување на инфраструктурните услови, но и стандардизирање на опремата, во зависност од соодветните задачи и функции во секое ниво на здравството (пакет услуги заснован на регионализацијата и стандардизација на перинаталната грижа). 
216. Потребите или недостаток на кадар може во голем дел да бидат исполнети со распределба на постојните човечки ресурси.
· Изготвување на организациски стандарди за регионализација на перинаталната грижа на сите нивоа на ЗЗ (примарно, секундарно, терциерно)
· Отварање на Центар за медицинска статистика, во рамките на Гинеколошката клиника, во кој ќе се собираат, обработуваат и анализираат податоците за перинаталната грижа (квалитет на услуги, и индикатори на перинатално здравје на примарна, секундарна и терциерна ЗЗ).
· Изработка на методологија за ревизија (аудит) на перинатална, доенечка и матернална смртност
· Обука за спроведување на методологијата за ревизија (аудит) на перинатална и матернална смртност
· Ревизија и ажурирање на пакетот услуги во антенатална грижа (изготвување стандарди за антенатален скрининг, вклучително и скрининг за сексуално преносливи инфекции во првиот триместар)
217. Со потпишувањето на Милениумската декларација, Владата на Република Македонија се обврза да го поддржува остварувањето на Националните милениумски развојни цели (МРЦ) во Македонија. Во таа насока се прават напори  да се намали стапката на смртност на доенчињата  и децата под 5 години и смртноста кај родилките. Во рамки на борбата против ХИВ/СИДА ,активностите се насочени кон запирање и намалување на ширењето на оваа болест.  УНДП во Македонија му даде поддршка на процесот на мобилизирање на политичката волја со ангажирање на широк круг на учесници (Владата, граѓанското општество, приватниот сектор, медиумите, локалните заедници) и со обезбедување на финансиска поддршка. 
Министерството за здравство на Република Македонија во соработка со СЗО донесе Национална стратегија за превенција на проблеми предизвикани од злоупотреба на алкохол 2008-2012 година.Освен спроведување на Стратегијата, од 1974 година постои и Здружението на клубови на лекувани алкохоличари кои со помош на психијатри, психолози, социјални работници, работни терапевти ја одржуваат веке воспоставената апстиненција од алкохол.Притоа, посебен акцент се дава на полето на примарната превенција со цел превенирање на злоупотребата на алкохолни пијалоци кај младите, женската популација, превенција на семејното наследство и сл. Психосоцијална поддршка се обезбедува и на жртвите на семејно насилство и на насилниците кои злоупотребуваат алкохол.
218. Во Република Македонија во 2008 година се регистрирани 483 нови случаи на активна туберкулоза со стапка на инциденца од 23.6 на 100 000 жители. 

Според пол, во 2008 година се регистрирани 277 нови случаи на заболени мажи и 206 нови случаи на заболени жени од активна туберкулоза 
 .Стапката на инциденца на 100 000 жители кај двата пола покажува тренд на опаѓање (мажи2003:2008=42.8:27.0; жени 2003:2008=26.0:20.2) Во Република Македонија во периодот 1987-2010 година се регистрирани 134 случаи на ХИВ инфекција, во сооднос 3/1 во корист на машката популација, со стапка на инциденца од  0,1. 
Според пол, во 2010 година се регистрирани 14 нови случаи на ХИВ инфекција. Стапката на инциденца на 100 000 жители кај двата пола покажува тренд на пораст
Член   13  Социјално  и економско општествено живеење 

 219. Корисници на социјална заштита се државјани наРепублика Македонија кои имаат постојано живеалиште во Република Македонија и странците кои имаат регулиран постојан престој во Република Македонија, согласно со закон. Државјаните на Република Македонија кои немаат постојано живеалиште во Република Македонија и странците кои имаат регулиран привремен престој во Република Македонија согласно со закон, ги користат правата од социјалната заштита, под услови утврдени со овој или друг закон и меѓународни договори и конвенции.
220. Во Република Македонија има вкупно 30 ЦСР, од кои27 меѓуопштински и три општински со вкупно 795 вработени, од кои 535 жени, односно 67%. Во доменот на социјалната заштита, во делот на социјалната помош, расположливите податоци покажуваат дека мажите во најголема мера се носители на социјалната помош. Процентот на мажи, кои се јавуваат како корисници на ова право во 2006 година изнесувал дури 81%.   (види Табела бр. 7. Социјална парична помош: број на корисници разделени според пол) 

221. Согласно со Законот за социјална заштита, право на социјална парична помош  има лице способно за  работа и домакинство,материјално необезбедено  и кое според други прописи  не може  да обезбеди средства  за егзистенција.Правата на жената во областа  на социјалната заштита со законските измени се унапредени со тоа што самохрана бремена жена остварува право на постојана парична помош заклучно до третото дете  по ред на раѓање. Право на парична помош има мајка која родила четврто живородено дете од 1 јануари 2009 година.Правото го остварува мајка, која се грижела за децата до нивната 18 годишна возраст, која е невработена и не користи право на пензија, по наполнување на 62 години живот.

222. Со цел  обезбедување  домување  за корисниците на социјална заштита,  во текот на извештајниот период,направи распределба на социјални станови  во неколку града во Република Македонија (Скопје, Охрид, Кавадарци, Кочани, Кичево, Крива Паланка, Македонска Каменица). Земени се предвид неколку  социјални  категории на корисници   и полова застапеност 
.

223. Основен критериум при утврдувањето на условите за остварување право на старосна пензија е возраста и постоење на минимум навршен пензиски стаж. Условите за стекнување право на старосна пензија се уредени со Законот за пензиско и инвалидско осигурување и тие се: 64 години живот за маж и 62 години живот за жена и најмалку 15 години пензиски стаж. Потребата од зголемување на старосната граница е резултат на демографските трендови, односно зголемување на очекуваното траење на животот на населението, а со тоа и на очекуваното времетраење на користење на пензијата. Според овие услови се постигнува одредена усогласеност помеѓу користење на пензијата приближувајќи се до европските стандарди во однос на времетраењето на користењето на пензијата помалкуод 14 години.

224. Согласно Законот за пензиско и инвалидско осигурување, семејна пензија можат да остварат членовите на семејството (брачен другар, деца родени во брак, надвор од брак, посвоени деца, внучиња без родители  кои ги издржувал осигуреникот, родители кои ги издрживан осигуреникот)

225.  Членовите на семејството  стекнуваат право  на семејна пензија, ако починатиот осигуреник оствари 5 години стаж на осигурување или 10 години пензиски стаж, ако ги исполнил условите за старосна  и инвалидска пензија, ако смртта на осигуреникот настанала при повреда на работно место.

226. Вдовица стекнува право на  семејна пензија  ако до смртта на брачниот другар  наполнила 45 години живот.Вдовица која го загубила правото на семејна пензија по основа на вршење на родителска  должност по наполнети 40 години живот, кога ќе наполни 45 години, се стекнува со правот на семејна пензија.   

Вдовец стекнува право на пензија со навршени 55 години  живот . Вдовец кој го загубил правото на семејна пензија по основа на вршење на родителска  должност по наполнети 50 години живот, кога ќе наполни 55 години, се стекнува со правот на семејна пензија. 
227. Агенцијата за млади и спорт преку своите активности и проекти ги поттикнува и  ги подржува федерациите за подеднакво развивање на женскиот спорт преку организирање на женски лиги и промовирање на женски стручни спортски работници.Согласно Националната стратегија за млади,активностите се насочени  и кон  едукативните програми за промоција на здрави животни стилови и соодветна родова застапеност.
Член 14   Жени во рурални средини

228. За поголема вклученост на жените од руралните средини и помалите етнички заедници во општествените текови и механизмите за остварување на човековите права, во согласност со Препорака 28 на Комитетот, Министерството за труд и социјална политика, во соработка со мултиетничката женска организација ,,Антико,,реализираа серија на трибини.

229. Статистичките податоци, но и бројни истражувања покажуваат висока економска неактивност, но и невработеност кај жените од  руралните средини.
Владата на РМ, преку МЗШВ има зацртано одредени цели во Стратешкиот план кој што треба да се реализираат преку одредени програми. Кај програмите има неколку афирмативни акции (позитивни мерки) насочени кон жените.

230. Стратешкиот план ги дефинира следните цели со кои се овозможува еднаков пристап на жените и мажите; 

· подобрување на конкурентноста во земјоделството

· развој на земјоделството и поддршка на руралниот развој

· зголемување на странските и домашните инвестиции.

· јакнење на јавното приватно партнерство

· подобрување на условите на граѓаните за квалитетен и здрав живот преку обезбедување на подобар квалитет на храната.

231. Целта која Владата на Р.Македонија сака да ја постигне е европско земјоделство со европски можности- перспективи. Активностите за остварување на овие цели се поделени во програми.За подобрување на еднаквите можности во земјоделскиот сектор една од основните алатки е водење на родово разделени податоци. Мегу приоритетите на МЗШВ  е имплементација  и инсталација на  интегрирани инфо системи. Предвидено е воспоставување на интегриран информативен систем на податоци кој треба да обезбени прибирање и обработка на податоци за земјоделскиот сектор со воведување на варијабла за прибирање на родово разделени податоци. 
232. Уредбата за рурален развој која е донесена во април 2008 година, дава видливи резултати верифицирани од извештаите кои за искористеност на финансиските средства врз основа на сите програми кои  Владата на РМ ги насочува кон  земјоделците.

233. Од Програмата за финансиска подршка на земјоделството, и Програмата за рурален развој,  со кои се овозможува финансиска  поддршка, жените што ги искористиле тие можности изјавуваат дека многу стимулативно делувале во нивната работа и им помогнале економски да зајакнат. 

234. Извештаите точно говорат за 18% (податокот е со одедена варијабила по соодветна стимулативна мерка врз основа на добиени податоци) зголемено искористување на финансиските средства од страна на жените земјоделки. 

Значајно е да се напомене дека веке формираната група од жени советнички во рамките на АПРЗ (Агенција за поттикнување и развој на земјоделството) интензивно работи на терен со жени земјоделки. 

Во рамките на нивноит делокруг на работа тие:

· ги посетуваат жените земјоделки во нивните домови и им даваат бесплатни совети за програмите што ги нуди  МЗСВ

· ги запознаваат со законските и подзаконските акти кои им се на располагање на  жените земјоделки 

· ги афирмираат со организирање на настани со кои ќе се мотивира и иницира нивната активност

· ги помагаат во креирањето на бизнис плановите и даваат помош при аплицирање по основа на јавните огласи објавени од МЗСВ.
За таа цел оваа година се проектира буџет за нивна активност во рамките на АПРЗ, поткрепен со Акцискип план за 2011година.
235. Во насока на подобрување на статусот на жената Ромка и нејзино интегрирање во општествените текови, Владата на Република Македонија,на 139 седница одржана на 23.3.2008 година  го усвои  Националниот план за  акција  за унапредување на статусот  на жената Ромка со Оперативни планови за периодот 2008-2010 година. 

Акцискиот план за специфичните потреби на жената Ромка, опфаќа пет сектори на дејствување и тоа:

· Образование

· Вработување

· Здравство

· Јавно и политичко учество на жените Ромки

· Антидискриминација и човекови права.

Генерална цел на активностите е унапредување на статусот на жената Ромка и нејзино интегрирање во општественото живеење. Во рамките на секторите активностите се насочени кон:

· Зголемено учество на жените Ромки за 10% на сите нивоа на образование;

· Зголемени можности за жените Ромки за успешно интегрирање на пазарот на трудот;

· Зголемен опфат на жените Ромки  со здравствена заштита и осигурување;

· Еднакви можности и еднаков пристап во остварувањето на човековите права  на жента Ромка;

· Зголемено учество  на жената Ромка  во политичкиот и јавниот живот.

236.  По усвојувањето на Националниот акциски план за унапредување на  статусот на жената Ромка  на  23.3.2008 година,  за тековната година,  Министерството за труд како надлежно министерство, не обезбеди средства за  започнување на имплементацијата на овој документ. Во наредната година, побараните средства се скратени  што е воедно и причина за  делумна имплементација на Акцискиот план.

237. За да се постигне  ефикасност во разрешување на проблемите  врзани со  човековите права, потребно е преземање  на едукативни  програми и мерки. Во рамки на Оперативната програма за 2009 година, во делот на човековите права, се одржа дводневна обука за жени Ромки обучувачки  на тема ,,Правата на жената ,како дел од човековите права,,. Покрај учесничките од информативните центри, беа вклучени и претставнички од ромски женски невладини организации  кои делуваат во истите градови. Од секој град (8) учествуваа по 2 претставнички. По спроведената обука, подготвените обучувачки реализираа по 7 работни средби  во секој град со жени од заедницата. Вкупно беа опфатени 685 жени и 10 мажи, кои се здобија со информации и сознанија за своите права како дел од човековите права. 
238. Во рамки на Акцискиот план за унапредување на статусот на жената Ромка од  делот на човекови права,  во 2009 година со подршка на УНИФЕМ беше реализиран проектот за Изработка на анализа за релевантните законски прописи и граѓански дневници за надминување на нееднаквиот третман и пристап на Ромите, особено на жените Ромки, до  услугите на државните институции. Појдовна основа за реализација на овој проект е тоа  што  жената Ромка се судрува со двојна дискриминација. Предмет на анализа се законските прописи  и граѓанските дневници на Министерството  за труд и социјална политика, Агенцијата за вработување, Министерството за внатрешни работи и Народниот правобранител, како институции до кои Ромите најчесто се обраќаат поради стекнување на одредени лични  документи  или остварување на одредени права. Извршената правна анализа  и добиените резултати од спроведеното теренско истражување понудија и препораки кои упатуваат на надминување на евидентираниот нееднаков третман  при пристапот до услугите од страна на жените Ромки, како и преземање на афирмативни  мерки  за воспоставување на еднаков третман во однос на давањето на услуги од страна на државните институции. 
239. Како резултат на добиените резултати и препораки од извршената правна анализа  и теренско истражување за надминување на нееднаквиот третман  при пристап на Ромите, особено жените Ромки, до услугите на државните институции, во средината на јуни 2010 година се одржа дводневна обука  за еднаков третман врз основа на род и етничка припадност  при пристап до услугите на државните институции, наменета за службениците од институциите кои учествуваа во изработката на истражувањето.

Согласно со Акцискиот план за унапредување на статусот на жената Ромка, Секторот  за еднакви можности  во мај изработи   Анализа    за  состојбата и намалување на бројот на ромските девојчиња  и момчиња  во образовниот процес во  Република Македонија. 
240. Владата на Република Маедонија на 28.12.2010 го усвои вториот Национален Акциски план за унапредување на општествената состојба на Ромките во Република Македонија, со цел континуирано интегрирање на оваа целна група  во општествените текови,при што како приоритетни области  се опфатени вработувањето, здравството, образованието и човековите права. 

241. Во насока на унапредување и подобрување на квалитетот на животната средина и природата, намалување на загадувањето од различни субјекти  кои претставуваат закана по човековото здравје, планирање на просторот и одржливиот развој на Република Македонија, на годишно ниво се финансираат определени проекти  на здруженија и општини. Дел од финансираните проекти се директно насочени кон жените, како што се :

· Проектот  од 2006 година под наслов,, Жена на 21 век,, кој се спроведе во Куманово; 
· Едукативниот проект за подигање на јавната свест ,,Стоп на загадувањето- гласај за природата,,.

· Во 2010 во соработка со ,,Иницијатива  за еманципација на жената Ромка,, беше спроведен Проектот ,,Сите заедно за почиста средина ,,

· Со средства на Министерството за животна средина и просторно планирање Здружението  на жени АЈО од Скопјего реализираа Проектот ,,Јас и мојата животна средина,,               
                                                    Дел    4 

Член  15     Еднаквост пред законот

242. Граѓаните на Република Македонија се наполно изедначени во однос на правото на  склучување на  договори,  имајќи во предвид дека националното законодавство, правниот субјективитет  на еднаков начин и под исти услови го стекнуваат и  жените и мажите.Правната способност како способност да се биде носител на  права и обврски во правниот промет, законодавството  му ја  признава   на секое физичко лице.

243. Во однос на овој член од Конвенцијата, Република Македонија, за правната основа во однос на склучување и управување со имот, извести во Иницијалиот врор и трет Извештај по Конвенцијата  за  елиминација на сите форми на дискриминација врз жената.
Член  16       Брак и семејни односи

244. Појдовна основа  на семејното право е Уставот на Република Македонија, во кој семејството е дефинирано како институција од посебно значење и претставува предмет на посебен интерес на  нејзиниот севкупен правен и институционален  систем. Односите во бракот и семејството  се регулирани во Законот за семејство при што  е опфатена институцијата брак, односите меѓу родителите и децата, посвојувањето и старателството.

245. Бракот е со закон уредена заедница за живот на маж и жена во која се остваруваат интересите на брачните другари, семејството и општеството. Брак можат да склучат две лица од различен пол со слободно изјавена волја пред надлежен орган. Не може да склучи брак лице кое не наполнило 18 години од животот. 

Надлежниот суд може, во вонпроцесна постапка, да дозволи склучување на брак на лице кое наполнило 16 години од животот, ако утврди дека тоа достигнало телесна и душевна зрелост потребна за вршење на правата и должностите што настануваат во бракот, а по претходно прибавено мислење од здравствена установа и укажана стручна помош во центарот за социјална работа.
246. Односите меѓу брачните другари се засноваат врз слободна одлука на мажот и жената да склучат брак, врз нивната рамноправност, меѓусебно почитување и заемно помагање. Семејната традиција се уште има влијание во изборот на презимето при склучување на брак и покрај тоа што при склучувањето на бракот, брачните другари можат да се спогодат да го земат за презиме презимето на едниот или на другиот брачен другар или секој да го задржи своето презиме или секој од нив на своето презиме да го додаде презимето на другиот брачен другар или едниот брачен другар да го земе презимето на другиот брачен другар и на тоа презиме да му го додаде своето презиме.

247. Односите на родителите и децата се засноваат на права и должности на родителите да се грижат за подигање, чување, воспитание и образование на своите деца и да ги развиваат нивните работни способности и навики. 

Родителското право го вршат родителите заедно во согласност со потребите и интересите на децата и интересите на општествената заедница.

248. Правата и должностите на родителите и на другите роднини спрема децата, како и правата и должностите на децата спрема родителите и другите роднини се еднакви, без оглед дали децата се родени во брак или надвор од бракот.

249. Родителското право престанува со полнолетство на детето или на друг начин предвиден со закон. Родителите имаат право и должност да ги издржуваат своите малолетни деца, да се грижат за нивниот живот и за нивното здравје, да ги подготвуваат за самостоен живот и работа, да се грижат за нивното воспитание, школување и стручно оспособување. 

250. Детето има право да биде издржувано од своите родители, да биде згрижено, да биде заштитен неговиот живот и здравје, да биде оспособено за самостоен живот и работа, да му се обезбедат оптимални услови за негово воспитување, школување и стручно оспособување, зависно од условите на семејството.  Детето има право да одржува лични односи и непосредни контакти со родителот со кого не живее. 

251. Родителот со кого детето не живее има право и должност да одржува лични односи и непосредни контакти со своето дете. 

Малолетните деца имаат право да одржуваат непосредни контакти со родителите и други блиски роднини на родителот кој е умрен, на кого му е одземено родителското право или од други причини е спречен да го врши родителското право.
252. Во случаите кога родителите на детето не живеат заедно, тогаш се спогодуваат кај кого од нив детето ќе остане на чување и воспитание, а ако за тоа не можат да се спогодат или ако нивната спогодба не одговара на интересите на детето, решение за тоа ќе донесе центарот за социјална работа.
253. Во случаите кога родителите на детето не живеат заедно тогаш тие се спогодуват за начинот на одржување на личните односи и непосредни контакти со детето. Доколку родителите на детето во рок од најмногу два месеца не се согласат за начинот на одржување на личните односи и непосредни контакти со детето, центарот за социјална работа донесува решение за тоа. 

� Закон за радиодифузната дејност, Службен весник на Република Македонија бр. 100/05, 19/07, 103/08, 152/08, 06/2010.





� Жените од муслиманска вероисповест беа наречени „були“ кои „мирисаат под мишки".





� За споменатата политичарка, водителот се изјасни дека би сакал да оди на одмор со неа „бидејќи има прекрасно прави нозе“, односно, со неа „би одел на нудистичка плажа само под услов да е издепилирана“.


                          


� Со истражувањето се опфатени и ставовите на публиката за рекламирањето. Рекламите се избрани од неколку причини: за разлика од играната програма, голем дел од нив се македонска продукција, што значи ги рефлектираат вредностите на македонското општество, се повторуваат во одреден временски период и повеќе се паметат. 


� Прилог Совет за радиодифузија: Табела 1 вработени во ТВ станици


� Прилог Совет за радиодифузија: Табела 2 вработени во РА станици


� Прилог Совет за радиодифузија: Табела 3 Структура на вработените во ТВ и РА    


   станици - според полот





� Прилог трговија со луѓе:табела од 1- 7


� Прилог трговија со луѓе:табела од 8 - 9


� Прилог трговија со луѓе:табела  за идентификувани жртви на трговија со луѓе


� „Службен весник на РМ„ бр. 42/2002 и 46/2004


� Прилог  правда:  Табела број 1.


� Прилог  правда: Табела број 2.         


� Прилог правда: Табела број 3.


� Преглед правда: Табела број 4.


� Преглед правда: Табела број 5.


� Преглед правда: Табела број 6. 


� Преглед правда: Табела број 7.


� Преглед  правда: Табела број 8.








� Прилог  образование:Табела бр: 1,2,3,


� Прилог образование: Преглед на запишани студенти по пол и етничка припадност во   академските години 2007/2008 година и 2008/2009 година.





� Прилог информатика: родово поделени податоци за посетеност на интернет клубови


� http://www.mtsp.gov.mk/WBStorage/Files/Rodova%20Analiza


� Прилог  вработување:  преглед 1 и 2 за реализирани програми за активни политики и вработување


� Прилог вработување: Преглед по полова структура на учесници во работните клубови и       


                                    професионална ориентација во 2006,2007,2008,2009 година


 � Прилог вработување: Податоци со полова структура за Проектот за самовработување со     


                                                        кредитирање





� Прилог Агенција за државни службеници: Извод од податоците од регистарот за   


     државните службеници





� членот 96 став 2 (“Сл.весник на РМ“ бр.114/06)


� Прилог здравство: Прилог бр.1 Индикатори за мониторинг на сексуално и репродуктивно здравје   на  населението  во Република Македонија.





� Прилог здравство: дијаграм  1 стапка на ново регистрирани  случаи  на рак на грло на матка


   2000-2007


� Прилог здравство: Табела  2  регистрирани абортиси  во РМ 2005-2009


� Прилог здравство: Дијаграм 2 стапка на смртност на доенчиња


� Прилог здравство: Дијаграм 3 стапка на смртност на доенчиња


� Прилог здравство: Дијаграм 4 Инциденца на активна туберкулоза на сите органи по пол во Р. Македонија, 2003-2008


� Прилог домување: Табела за распределба на социјални станови.

